
Kwa Owelenga kapena Atsogoleri 
Mabukhu awa amalongosola za Bible mu choonadi chokhudza mau a Mulungu 
mwandondomeko ndi ndi muchilakhulo chomveka bwino kuwelenga. Mabukuwa 
mungathe kuwagwilitsa ntchito panokha kapena ndi anzanu pagulu. Pamene 
mukugwilitsa ntchito mabuku awa ndikwabwino kwambiri kuti aliyense akhale nalo 
buku lake ngati kungatheke kutero. 
2 Dziwani izi: Pamene mungapeze chizindikiro ichi, chikusonyezani inu 
kapena mtsogoleri wa gulu kuti akuyenera kuwelenga Bible mokweza 
musanayambe kukambirana mau onse a buku ili. 
4 Kambiranani za izi: Paliponse pamene mwapeza chizindikiro ichi 
ndiye kuti pali mafunso othandiza kuona ngati owelenga akutsatira abwino 
zimene akuphunzira. Mafunso omwewa mungathe kugwilitsa ntchito ngati 
mayeso. 
7 Kupeza mayakho olondola: Pamene mwapeza chizindikiro ichi, 
dziwani kuti pamenepo pali mafunso okhala ndi mayakho atatu ndipo inu 
mukuyenera kusakha yakho limodzi lolondola. Zimenezi zidzakuthandizani 
kumvetsa bwino zimene mukuwelenga. (Mayakho olondola apelekedwa 
kumapeto a bukuli). Mungathe kugwilitsa ntchito mafunsowa podziyesa 
nokha mayeso. 
0 Mabokosi ophunzisira odulidwa nzele: Pamene mwaona izi, 
uthengawu ukupereka maphunziro oyenjezera okhuza moyo panthawi 
imene ndime ya m’baibulo inkalembedwa komanso ndikuthandiza 
kaphunzisidwe kalero. 
Kuthokoza: Ndikungothokoza Mulungu chifukwa cha moyo umene ndili 
nawo komanso a Manna publications chifukwa chondipatsa mwai 
womasulira bukuli mu Chichewa chilakhulidwe chimene ndinabadwa nacho.  
Ma ufulu onse anapatsidwa. Zithunzi zonse m’bukuli ndizovomelezedwa ndi 
a Global Recordings Network (© GRN). Chilolezo chinapelekedwa.  
Kuyamikira: Mawu a m'Baibulo, otengedwa mu HOLY BIBLE New 

Hodder & Stoughton Ltd., membala wa Hodder Headline Group. Maumwini 
onse ndi otetezedwa. Onani pa intaneti pa: www.biblestudytools.com/nirv 

Mau ochokera Kwa Mlembi 

MALONGE 
Eksodo ndi buku lachiwiri m’buku lopatulika limene limafotokoza za ana 
khumi ndi awiri a ana a Yakobo pamene anachoka ku Aigupto. Yakobo anali 
chidzukulu cha Abrahamu. Ndipo Mulungu anamupatsa dzina latsopano loti 
Israyeli. 

Ndipo Mulungu anamuwuza Abraham kuti atuluke mu dziko la Uri wa 
Akaldayo kuti amuke ndikukhala kudziko la Harana ku Kanani; ndipo 
anakhala mu Sekemu ndi mkazi wake Sarai pamodzi ndi Loti mwana wa 
mphwake. Asanapite ku Kanani (dziko la malonjezano) Mulungu 
anamuwuza Abrahamu kuti mbeu yake idzakhala alendo mu dziko la 
Aigupto kwa zaka mazana anayi. Poyamba ana Aisrayeli atafika ku Aigupto 
anakondwa atapezeka chakudya chabwino ndi nsipu wabwino wodyetsera 
ziweto zawo. Anayamba kubalana ndi kuchulukana; kenako anayamba 
kuyiwala malonjezano amen Mulungu anapangana nawo. Zonse zinali 
bwino koma patapita zaka zambiri Mulungu anakumbikira pangano ndi 
Abrahamu za dziko la Kanani.  

Moyo unayamba kuvuta kwa mbewu kwa ana Aisrayeli ndipo anayamba 
kulilira kwa Mulungu wawo kuti awapulumutse koma Yehova amadziwa 
nyengo yake. Mulungu amakumbukira pangano limene anapangana ndi 

Abrahamu, Isake, ndi Yakobo (Eksodo 2:24). Nthawi imeneyi mkuti 
malonjezano ena atayamba kale kukwanilitsidwa Onani (Genesis 15:5; 
17:6; 22:18). Ana Isarayeli anayamba kuchulukana monga nyenyezi 
zakumwamba ndi monganso mchenga wa kunyanja kuchokera kwa mbeu 
ya Abrahamu, Isake ndi Yakobo. Ndipo anayamba kulidzadza dziko lonse 

 lonse la Aigupto koma izi sizinasangalatse mfumu ya Aigupto (Eksodo 1:7).  
Dziwitsa ndithu kuti mbeu zako zidzakhala alendo dziko la eni, 

nizidzatumikira iwo, ndipo iwo adzasautsa izo zaka mazana anai; Mulungu 
amayakhuala ndi Abrahamu, (Genesis 15:13). Ndipo izi zinachitikadi koma 
itakwanira nthawi ana a Isarayeli anayenera kutuluka monga mwa pangano 
limene anapangana ndi Abrahamu. 

Nthawi imene ana lsarayeli anasauka kwambiri inali nthawi yomweyo 
imene Yehova amakonza za chipulumutso chawo. Mulungu wathu ndi 
Mulungu wa dongoso amapanga njira pamene palibe njira ndipo Iye 
akanena chithu amachikwalitsa. Bukhu la Eksodo likufotokoza momveka 
bwino za m’mene Mulungu anatutsira ana Isarayeli mu ukapolo wa Aigupto, 
ulendo wadziko lamalonjezano 

Eksodo 9:1 Mulungu akufotokoza za cholinga cha ulendo wonse wa ana 
Asarayeli, kuti achoke mu dziko la Aigupto, Pamenepo Yehova anati kwa 
Mose, Lowa kwa Farao numuuze, Atero Yehova Mulungu wa Ahebri, Lola 
anthu anga amuke kuti anditumikire.  

Tangokupatsirani mbiri ya ana Aisarayeli mwachidule umene uli mtundu 
wopatulika wa Yehova (Eksodo 6:7).  

 Bukhu lopatulika mupeza kuti maina ena amasitha 
pazifukwa zosiyana siyana. Mwachitsanzo, Ahebri amatathauza chimodzi 
modzi kunena kuti Isarayeli, mtundu wa Isarayeli kapena kuti ana a 
Isarayeli. (Ili ndi dzina limene linapelekedwa kwa Yakobo atalimbana ndi 
M’njero wa Yehova Genesis 32:28). Ndipo kenako dzinali lidzasitha kukhala 
kukhala a Yuda. 

2 Tiyeni tiwelenge pa Eksodo 1:1–22 

MAZUNZO A ANA AlSRAYELI 
Patatha zaka zambiri inalowa mfumu yatsopano m’ufumu wa Aigupto imene 
sinadziwe Yosefe; Sinadziwe Yakobo kuti anali yani, ndipo anawopa 
Aisrayeli (1:9). Ndipo anaena ndi anthu ake,Taonani anthu awa ndiwo ana 
Aisrayeli ,achuluka,natiposa mphamvu. Tiyeni tiwachenjerere angachuluke 
ndi kuphatikizana ndi adani athu ikafika nkhondo ndikulumbana nafe 
ndikuchoka m’dziko muno.  

Ndipo Aigupto anawagwilitsa ana Aisrayeli ntchito yosautsa. nawawitsa 
moyo wawo ndi ntchito yolimba ya donthi ndi ya njerwa ndi ntchito zonse 
za pabwalo (1:14) ntchito zawo zonse zimene anawagwilitsa nzosautsa. 
Akazi amawumilizidwa kugwira ntchito zolemetsa kuminda ya Aigupto 

Akapitao awo anali oipadi okha okha. Pamenepa tinene kuti Aheberi 
sanasauke? Iwo samamva kuwawa? Anthu pamenepa sanaphedwe? 
Zonsezi zinawagwera koma Mulungu anali pamodzi nawo popeza 
analonjeza kuti sadzawasiya angakhale kuwataya (Deuteronomo 31:6). 
Aisrayeli anafuana Mulungu, mlengi wa kumwamba ndi dziko lapansi . 
Pamene anawasautsa iwo anapamabana kuchulukira chulukirabe mpaka 
pamene mfumu Farao anaganiza zoyamba kumpha ana onse amuna a 
Heberi (1:16, 22).  

2 Tiyeni tiwelenge pa Eksodo 2:1–10 

MWANA WA MKAZI WA FARAO ATOLA MWANA MHEBRI  
Nthawi inakwanira kuti Mulungu awombore anthu ake ndikuwatsogolera ku 
dziko la malonjezano. Mulungu anakonza njira kudzera mwa Mose kuti 
akapezeke m’nyumba ya Farao. Patsogolo pake Mulungu amugwilitse 
ntchito kutulutsa athu ake. 

Pamene iye anali mwana makolo ake anakhulupilira Mulungu ndipo 
anadziwa kuti Mose apeza chisomo ndi Mulungu. Anayesa kum’bisa 

0 M’chifukwa Chiyani Mulungu analora anthu ake 
Aisrayeli kuvutika? 

Ili ndi funso limene anthu ambiri amafunsa akamavutika;Anthu ambiri 
anaphedwa dziko la Aigupto Mulungu asanatumize Mose kukathetsa 
mavuto awo. Anthu amalira kwa Mulungu ali mu ukapolo wawo koma 
panalibe yakho limene analandira koma Makamaka ukapolo wawo unakulira 
kulirabe. Ili linali dziko limene poyamba anali kukhala mwamtendere ndipo 
samayembekezera kuti tsiku lina zithu zidzasitha. Koma Mulungu 
amakumbikira pangano lake limene anapangana ndi Abrahamu. Ndipo 
nthawi itakwana Mulungu anazonda ana Aisrayeli 

Ana Aisrayeli anasakhidwa ndi cholinga; koma ambiri anayiwala kuti 
mbeu ya Abrahamu idzakhala alendo dziko la Aigupto; nadzayesedwa 
akapolo. Iwo sanadziwe kuti Mulungu anali atakonza kale kuti patapita zaka 
zambiri adzawatulutsa kolowa nawo dziko la Kanani kukhal dzko 
lamalonjezano. Ukapolo wa ana Aisrayli unali woti malemba 
akakwaniitsidwe.  

Pamene anayamba kuchulukana dziko la Aigupto; inali nthawi imene 
Mulungu anali kukwanilitsa malonjezano onse amene Mulungu anapanga 
ndi Abrahamu. Ndipo izi zinachitikadi ana Aisrayeli kuchoka dziko la Aigupto 
ndipo lero akukhala dziko lawo la malonjezano  

Tsopano tikhoza kumvetsa zifukwa zimene ana Aisrayeli analowa 
ukapolo; panali cholinga kuti malemba akwanalitsidwe – mbali ina 
zimawachitira ubwino koma iwo samadziwa. Ifenso lero tingathe 
kutengerapo phunziro kuti ana a Mulungu amatha kuzuzidwa koma pa 
cholinga. Ndipo pamene tikusauka tikuyenera kupempha Mulungu kuti 
atithandize maka maka tidzithamangira kuyang’ana malonjezo amene 
Mulungu anatilonjeza monga anthu okhulupilira. Pamene tikuvutika 
sitikuyenera kukwiya kapena kusiya kupemphera chifukwa nthawi zina 
mavuto athu amachitira ife mtendere. Aroma 8:28.  

Mulungu amadziwa kuti ife sitimvetsetsa chifukwa chiyani timavutika; 
koma chithu chimodzi tisayiwale kuti Mulungu amatikonda. Zambiri zimene 
timakumana nazo padziko lapansi pano ndichifukwa cha machismo atsiku 
ndi tsiku, umbuli wathu pa zithu za uzimu mwa zina.  

Ana Aisrayeli analowa ukapolo chifukwa kuti Farao anali ndi mantha 
(Eksodo 1:9, 10, 12). Mantha a Farao anali wonena kuti mwina Aisrayeli 
angadzagwilizane ndi adani awo pa nkhondo ndikuwagonjetsa. choncho 
anafuna kuwafooketsa. Ana onse amuna a chihebri anaphedwa. Izi zinali 
zodandaulitsa chifukwa ayuda ambiri anakhala akuphedwa ndi 
adani awo.  

Akhristu akuyenera kudziwa kuti ndi mtundu wa anthu ì 

pamadzi mutsinje wa Nairo kumene mwana wa mkazi wa Pharao 
anamutola. Apa Mulungu akutionetsa ukulu wake pa anthu ake kuti mwana 
wa Muhebri akapezeze kunyumba ya Farao masiku amenewo chinali 
chidadwitsa. Mose anakhala ndi kuphunzira pakati pa Ahebri koma 
sanayiwale zimene amai anamuwuza. 

Anthu amaganiza kuti kuti Mose anali mwana wake wa mwana wa Mkazi 
wa Farao koma Iye atakula anadziwulura kuti anali muhebri (Heberi 11:24). 
Iye anafuna Mulungu chithu chimene chinali chochititsa chidwi kukhala 
wolemera mnyumba ya chifumu. Mfumu Farao samapembedza Mulungu wa 
moyo. 

 

4 Kambiranani izi: 
1. Ndichifukwa chiyani a Heberi anakhala akapolo (1:7–11)? 
2. Ndi lamulo liti limene linali loipa mfumu Farao anakhazikitsa? (1:16,22)? 
3. Mulungu anapulutsa Mose bwanji mutsinje wa Nairo? 
  

2 Tiyeni tiwelenge pa Eksodo 2:11–25 

MOSE ATHAWA KWA AIGUPTO  
Mose anaphunzira ziphunzitso zonse za Aigupto monga nyenyezi, 
mayakhulidwe, malembedwe, i mawelengedwe ndi zina zambiri, Koma iye 
amakhulupilirabe Mulungu wa moyo.  

Mose anadziwa kuti abale ake anali kuzunzidwa powagwilitsa ntchito 
zolimba. Ndipo kunali masiku amenewo atakula Mose kuti anatulukira 
kukazonda abale ake napenya akatundu awo (2:11). Ndipo anaona M-
aigupto ali kukantha Mhebri wa abale ake ndipo anawunguza kwina ndi 
kwina ndipo pamene anaopna kuti palibe munthu anakatha M-aigupto 

wopatulika. Tikapepha Mulungu adzatimvera;Iye sasiya kutikonda. 
Ndizodziwikiratu kuti Akhristu ali pa nkhondo ndipo adaniwo sakhala chete 
koma nthawi zonse amalimbana nawo kufuna kuti awagonjetse. 

Nthawi zina tikhoza kungokhala ndikumavutika koma nthawi tayenera 
kumvera chifuniro cha Mulungu. Si nthawi zonse Mulungu adzatiyakha 
machangu komabe tayenera kungokhulupilra podziwa kuti Mulugu wathu 
amamva tikapempha ndipo amayakha adzatithandiza.  

Paulo akuti tayenera kukondwera m’masautso (Aroma 5:3). Tingathe 
kupeza zambiri za zimenezi powelenga ndemanga za Aroma gawo 1. 

namufotsera mumchenga. M’mawa mwake anatulukanso ndipo taonani 
anthu awiri Ahebri alinkugwirana ndipo anayesa kuti awalekanitse ndipo 
anayesa kuti abale ake akazindikira kuti Mulungu alikuwapatsa 
chipulumutso mwa dzanja lake. (Akolinto  7:25).  

‘Umpandindiranji mnzako? Ananena ndi wochimwayo koma anati; 
Wakuika iwe ndani ukhale mkulu ndi woweluza wathu?’ kuteroku ukuti 
undiphe monga unapha M-aigupto? ‘Ndipo Mose anachita mantha nanena, 
ndithu chadziwika chinthuchi. Pamene Farao anachimva ichi anafuna kupha 
Mose (2:15). Koma Mose anathawa pankhope pa Farao. Iye anadziwa kuti 
sadzavomelezedwanso ndi Aigupto koma kuti abale ake sanamulandire iye 
moonga mu Hebri.  

 

2 Tiyeni tiwelenge pa Eksodo 2:16–25 

MOSE ASANDUKA M’BUSA WA ZIWETO  
Ndipo Mose anapita ku Arabia, mbali ina ya Nyanja yofiira. Nakhala m’dziko 
la Midyani nakhala pansi pachitsime atatha ulendo wake wautali kuthawa 

0 Kubadwa kwa Mose ndi Yesu kulingana 
Tikuona kudabwitsa kwa Mulungu pamene mwana wa mkazi wa Farao 
anatengera Mose kukhala mwana wake. Tikuona kuti chinali chozizwa pa 
zifukwa izi: 

· Anadziwa kuti mwanayo anali wa mtundu wa Aisrayeli (2:6); 
· Amadziwa lamulo limene bamboo ake anaika kuti ana onse amuna 

ahebri aziphedwa (1:22); 
· Analowa aai wahebri kumuyamwitsa mwanayo (2:7,8).  

Choncho Mose anakula kunyumba yachifumu koma anali ndi 
chikhulupiliro pa Mulungu wa Aisrayeli. Iye sanalambira milungu ya 
Aigupto. Apa tikhonza kuona kuti Mose anali munthu woyenera kulakhula 
ndi mfumu Farao komanso kutsogolera ana Aisrayeli. 

Mulungu anagwilitsa ntchito Aigupto kumusunga ndi moyo Mose kuti 
adzapulumutse Aisrayeli. Tikawelenga buku la Mateyu 2:13,14. tiona 
kufanana kumene kulipo kuti onse anababwa nthawi yovuta imene mfumu 
yoipa inalamula kuti ana onse amuna kuti aphedwe (Eksodo 1:22; Mateyu 
2:16). Apa tithe kuona kuti kuti nkhani ya Mose ndichithunzi thunzi cha 
mpulumutsi Yesu Khristu. 

Ana onsewa anapulumukira ku Aigupto mwa chisomo cha Mulungu. 
Yesu anakumana ndi Mose ku phiri pafupi ndi Yerusalemu. (Luka 9:30). 
Anali kukambirana ndi kumulimbikitsa za imfa imene adzalemekeza nayo 
Mulungu. Ichi ndi chifukwa chimene Satana anafuna kupha Yesu ndi Mose! 
Akhristu padziko lonse lapansi amakhulupilira kuti Yesu ndi mwana wa 
Mulungu, amene ali mpulumutsi wa dziko lonse lapnsi.  



8  

 

pamaso pa Farao ndi pamaso pa abale ake amene Mulungu anamuikapo 
kuti akhale thanndizo lawo. 

Ndipo wansembe wa Midyani anali nao ana akazi asanu ndi awiri amene 
anadza kudzatunga madzi ndipo andzaza mimwero kuti amwetse gulu lawo. 
Pamenepo anadza abusa 
nawapitikitsa koma Mose anauka 
nawathandiza namwetsa gulu lawo 
(2:19). Rehueli atate wao anati, 
‘Mwabwera msanga lero bwanji 
ndipo anati, Munthu mu Aigupto 
anatilanditsa mmanja mwa abusa 
natitungiranso madzi 
okwanira,namwetsa gululi. Rehueli 
anafunsa, Ali kuti iye? 
Mwam’siyiranji munthuyo? 
Kamuitaneni adzadye chakudya. 
Ndipo Mose anavomera kukhala 
naye munthuyo; ndipo anampatsa 
mwana wake wamkazi Zipora. 
Ndipo Mose anaona ana ndi 
mwana woyamba anamucha dzina 
lake Gerisomu pakuti anati 
ndakhala mlendo dziko la eni.  

Ali ku Aigupto, Mose anali m’chinyumba cha mfumu monga mwana wa 
mfumu koma ku Midyani Mose anasanduka kapolo waumphawi,mbusa wa 
ziweto.  

Mau a Mulungu akuti tonse tasokera ngati nkhosa (Yesaya 53:6). 
Nkhosa zimakhala zofooka choncho sizichedwa kusokera, Koma Mose 
amaonetsetsa kuti kuti asatayeko anagakhala imodzi. Amazitsogolera ku 
busa la msipu ndiku madzi odikha. Iye anatsogolera nkhosa za mpongozi 
wake kwa zaka makumi anai m’mapiri a Midyani.  

Mose anayamba ndi ubusa wa nkhosa ndipo anatsiliza ndikukhala mbusa 
wa anthu a Mulungu. Dziwani ichi kuti azibusa athu ali ndi udindo 
wosamala anthu a Mulungu monga nkhosa (1 Petro 5:2).  

Mulungu amatikonda, ndiwachifundo amasamala,Tikamupempha 
Mulungu amamva ndipo amayakha. lingalirani mau awa; Yehova ananena; 
Ndapenyetsetsa mazumzo a anthu anga ali mu Aigupto,ndamvanso kulira 
kwawo chifukwa cha akuwafulumiza pakuti ndidziwa zowawitsa zawo (Eks 
3:7); b) Anakumbukira pangano ndi Abrahamu; c) Ndipo anamva chifundo; 
d) Natsimiliza mtima kuwapulumutsa (2:24–25, Onaninso Eksodo 34:6). 
Mulungu wanthu ndi Mulungu wa nthawi ndipo amadikira nyengo kuti 
achitepo kathu.  

4 Kambiranani izi: 
1. Ndifukwa chiyani Mose sanagwadira milungu ya Farao? 
2. Ndifukwa Chiyani Mose anathawa pamaso pamoso pa Aigupto?  
3. Kulimbika mtima kwa Mose kunasitha motani zithu (2:12,13,17)? 
4. Kusitha kwa Mose kunathandiza bwnji ana a Asrayeli pachifuniro cha 

Mulungu l (2:15,21)? 

0 ‘Yetero ndi anthu aku 
Midyani 

Midyani anali mwana wa Abrahamu 
pamodzi ndi Ketura (Genesis 25:1,2). 
Ndipo anthu aku Midyani amakhala ku 
Arabiya kunsi kwa Kanani dziko limene 
Mulungu analumbilira kulipeleka kwa 
ana Aisrayeli monga cholowa chawo. 
Iwo anali amalonda ndichifukwa chake 
Yetero amakudziwa ku Aigupto. 
Patatenga nthawi a Midyani 
anasanduka anthu woipa amenenso 
anasautsa Aisrayeli. (Oweluza 6:4).  

2 Tiyeni tiwelenge pa Eksodo 3:1–22 

MULUNGU AONEKERA KWA MOSE  
Mose anali wa zaka makumi anai pamene anathawa pamaso pa Farao 
ndipo anakhala ku Midyani zaka makumi anai. Nthawi yonseyi ana a 
Aisrayeli anali pa ukapolo wa dzaooneni mu Aigupto. Panthawi iliyonse 
imene mavuto anali kukulira-kulirabe; Iwo sanasiye kulilira pa Mulungu 
wawo kuti awapulumutse.  

Nthawi inakwanira yakuti Mulungu achitepo kathu. Mose anali kuweta 
gulu la Yetero mpongozi wake wamsembe wa ku Midyani natsogolera 
gululo mtsogolo mwake mwa chipululu; nafika ku phiri la Mulungu ku 
Horebe (3:1). Ndipo anapenya ndipo taonani chitsamba chilikuyaka moto 
koma chosanyeka chitsambacho. Ndipo Mose anati; Ndipatuketu ndikaone 
choonekacho chitsamba sichinyeka bwanji? 

Pamene Yehova anaona kuti adapatuka kukapenya Mulungu ali mkati 
mwa chitsamba anamuitana nati; Mose, Mose ndipo anati; ndili pano. Ndipo 
anati’ Usayandikire kuno,bvula nsapato zako ku mapazi ako pakuti pamalo 
pamene upoondapo mpopatulika (3:4–5).  

Ndipo Mose anabisa nkhope yake popeza anaopa kuyang’ana Mulungu 
(3:6). Sanafune kuyang’ana ulemelero wa Mulungu umene unali mkati mwa 
moto. Mose atamvera. Ananenanso naye,’INE NDINE Mulungu wa Atate 
wako, Mulungu wa Abrahamu, Mulungu wa Isake and Mulungu wa Yakobo.  

Ndipo ndatsikira kuwalanditsa anthu anga m’dziko la Aigupto 
ndikuwatulutsa m’dziko lija akwere nalowe m’dziko moyenda moyenda 

0 Kudikira nthawi ya Mulungu 
Mose pofuna kupulumutsa munthu wa mtundu wake anapezeka kuti wapha 
munthu mu Aigupto. Kotero anaphwanya malamulo a Aigupto komanso 
malamulo a Mulungu. Izi zinapangitsa Mose kuthawa ku Aigupto kusiya 
ulemelero wonse. Malingaliro ake ofuna kuthandiza abale ake anathera 
pomwepo. Sanathenso kupitilira kukhala ku banja la chifumu. Izi 
zinasokoneza dongosolo la Mulungu. Ndipo zinapangitsa Mose kukhala 
kuchipululu kwa zaka makumi anai. Mulungu ali ndi nthawi ndipo anadikira 
nthawi yake. 

Panthawi yonseyi ana Aisrayeli anali akuvutika kudikira tsiku lakuti 
Mulungu adzawapulumutse.  

Patatha zaka makumi anai Mulungu anamukhulukira Mose;anamuitana, 
ndikumutuma kukalanditsa anthu ake dziko la Aigupto amene anasanduka 
akapolo. Chifukwa cha imfa ya Yesu pamtanda Mulungu anatikhulukira 
ndipo sitikuyeneranso kukhala akapolo a uchimo. Mulungu wanthu ndi 
Mulungu wabwino amene amapelekanso mwai wina kwa munthu. ngati 
sitinachite bwino monga Mose dziwani Mulungu amakhulukira ndipo 
angathe kusitha nyengo zanu.  

mkaka ndi uchi ngati madzi (3:8). Dzikolo ndi labwino ndipo ndilipeleka 
kukhala lawo lawo’. Koma mukapeza mitundu ina imene iliyoipa (Genesis 
15:19–21). Kuyambira pachiyambi ana a Asrayeli unali mtundu wopatulika, 
ngakhale anakhala alendo zaka mphamvu zinayi Mulungu analonjeza 
kuwapatsanso dziko lawo kwa muyaya. Koma anayenera kusiya milungu ya 
chilendo ya Aigupto ndikuti akhale woyera, kudzikonzekeretsa kutumikira 
Mulungu m’modzi woyera komanso amene ali wamoyo.  

Monga mmene Mulungu anachitira kuombola mtundu wa ana Aisrayeli 
mu Aigupto chomwechonso Yesu anatiwombola ife ku zolakwa zathu kuti 
ife tisakhalenso akapolo ndi zolakwa zathu. (Aroma 6:6,16). Yesu anatifera 
ife pamtanda kutimasula ku ukapolo wa machimo kutilanditsa ife ku 
ulamuliro wa mdima natisunthitsa kutilowetsa mu ufumu wa mwana wake. 
(Akolose 1:13–14).  

Ndicholinga cha Mulungu kuti anthu onse atsate Yesu amane ali njira, 
choonadi komanso moyo monga m’mene Mulungu anafunira kuti Asrayeli 
onse kutsogozedwe ndi Mose kdziko la malonjezeno koma anachezenjeza 
Mose kuti ku Kanani akapeza mitundu ina ya anthu a mizimu yoipa. Leronso 
Mulungu akutipempha kuti tikhale wodzala ndi mzimu woyera kuti 
tigonjetse mizimu yoipa.  

4 Kambiranani izi; 
1. Mulungu anamuwuza Mose kuti avula msapato zake malo amene 

anaima anali woyera chifukwa chiyani (3:5)? 
2. Atavula msapato zake Mulungu anamuza Mose Chiyani (3:10)? Nanga 

Mose anayakha bwanji? Kenako Mulungu anapanga chiyani? 
3. Mulungu amalonjeza Mose dziko loyenda mkaka ndi uchi ngati madzi. 

Dziko limene amanena liti? Tingalipeze kuti (3:8; Genesis 15:18)? 
 

MOSE AYESA KUKANA MULUNGU 
Mose anali ndi mantha kukumana ndi Farao mu Aigupto. Koma Yehova 
anamutsikizira kuti adzatambasula dzanja langa ndi kukatha Aigupto ndi 
zozizwa zochuluka ndi pambuyo pake adzakulorani kumuka (3:20).  

Mulungu wafotokoza mokwanira zifukwa zimene Mose akuyenera kupita 
ku Aigupto (3:7–9). Kuti atulutse ana Aisrayeli ulendo wa kudziko 
lamalonjezano (Genesis 15:18). Mose sanadziwe udindo wake kuti 
anabadwira ichi kudzapulumutsa mtundu wa ana Aisrayeli. Mose anali 
m’modzi mwa Ahebri amene amamudziwa bwino mfumu Farao chifukwa 
nakahala naye. Koma Mose anakana,nati;Ndine yani kuti ndipite kwa Farao 
ndikuti nditulutse ana aIsarayel?’ Mose anali ndi malingaliro a zimene 
anachita kwa Aigupto. Koma Mulungu anali kudziwa zonse ndipo kuthawa 
kwake kwapangitsa ana a Israyeli azunzika kwa zaka makumi ndi zinai. 
Nthawi ya Mulungu itakwana panalibenso kuchitira mwina. Mulungu 
akasakha munthu sayang’anira zofooka zake.  

Ndipo Iye anati, INE ndidzakhala ndi iwe; ndipo ichi ndi chizindikiro cha 
chakuti ndakutuma NDINE. Utatulutsa anthuwo mu Aigupto 
mudzanditumikira pa phiri pano…. ’Munali mu Horebi phiri la Sinai m’mene 
Mose anali kudyetsa gulu la Yetero mpongozi wake. (3:1,12) Izi ndi zina 
mwa zifukwa zimene Mose amakanira kupita ku Aigupto: 

· Ndine yani Ine kuti ndpite kwa Farao (3:11).  
· Anthu sadzakhulupilira Ine (4:1). 
· Ndine Munthu wosowa ponena (4:10). 
· Mverani Ambuye, tumizani wina pa dzanja la iye amene mudzamtuma 

(4:13). 
Ngakhale kuti tonse tilinazo zofooka koma sitingathe kuthawa pamaso 

pa Mulungu. Mulungu watisunga cholinga; ndipo sitingathe kusitha 
maganizo ake kufikira titakwanilitsa cholinga chake. Yehova sanama ndipo 
sangathe kulapa (1 Samueli 15:29). Nthawi zonse Mulungu 
akutiyembekezera kuti kuti tichite chifuniro chake pakumutumikira. 

Mulungu akufuna anthu onse adze kwa Iye. Pamene tavomera 
kumtumikra Mulungu ndi mtima wathu wonse kupulumutsa ena; Iye 
adzakhala nafe nthawi zonse ndipo palibe choopsa chimene chidzatigwera 
ndi kutipeza. 

 

MULUNGU ANENA NDI MOSE ZITHU ZOCHULUKA  
‘INE NDINE YEMWE NDILI INE’; ili ndi dzina langa nthawi yosatha (3:14–
15).  

Mose asanayambe ntchito; Mulungu Akudzionetsa yekha ndi dzina 
latsopano loti INE NDINE amene ndili; ku mibadwo mibadwo. Iye ndi 
chiyambi ndipo popanda Iye palibenso wina,analipo panthawi ya 
Abrahamu ,nthawi ya Yakobo ku Aigupto Iye samasitha. Ndimwini 
chilengedwe chonse kumwamba ndi dziko lapansi,dzulo, lero mpaka 
muyaya.  

Abrahamu, Isake ndi Yacobo amamudziwa Mulungu monga wamphamvu 
yonse (Genesis 17:1) Iwo sanamudziwe Yehova ndi dzina latsopano monga 
wopulumutsa.  

Apa tikuona kuti Yehova akudzionetsa kwa ana Aisrayeli ndi dzina 
latsopano monga wopulumutsa. Mose akupatsidwa dzina latsopano INE 
NDINE, ukatero nawo INE NDINE wandituma kwa inu. Mose akupatsidwa 
mphamvu pa Aigupto kuti akatulutse ana Aisrayeli. Pambuyo pake 
akumuwuziratu kuti Koma ndidziwa kuti Farao sadzalora inu kumuka (6 to 
11) koma ndidzatambasula dzanja langa ndikukatha Aigupto ndi zozizwa 
zanga zonse ndidzazichitika pakati pa Aigupto ndipo iwo adzadziwa kuti Ine 
ndine Yehova (3:18–22).  

4 Kambiranani izi 
1. Kambirani zina mwa zimene Yehova anachita pa Mose kutsimikizira kuti 

anali wosakhidwa wake: 
· Ali mwana. 
· Ali m’nyamata. 
· Ali kubusa. 

2.   Kodi Mose amavomera zimene Yehova amamutuma? 
3.   Tingamve bwanji liu la Mulungu ndikuvomera mwachangu ?  

 

2 Tiyeni tiwelenge Eksodo 4:1–18 

MOSE ALANDIRA MPHAMVU YAKUCHITA 
ZODABWITSA PA AIGUPTO 

Mose atazindikira kuti akuyakhula ndi Mulungu anabisa nkhope yake kuopa 
kuyang’ana Mulungu. Polingalira moyo kwake ndi zimene anachita kwa 
Aigupto kunali kolimba kwa Mose kuvomera chilichonse chimene Mulungu 
amayakhula naye. 

Mulungu pokhala wamphamvu yonse; akanatha kutulutsa ana Aisrayeli 
pa Iye yekha ngakhale popanda Mose koma sanafune. Mulungu anasakha 
Mose kuti ndi amene amayenera kugwira ntchito imeneyi. Mulungu 
anasakha mtundu wa Israyeli monga umboni pa dziko lapansi kuti dzina la 
Mulungu likalemekezedwe pa Aigupto. Yehova kubweleza kunena kuti; INE 
NDINE ndipo ndisanakhale ine panalibe wina ngakhale pambuyo panga 
sipadzakhala wina (Ezekieli 20:5; Yesaya 43:10–13). Zimene Mulungu 
amaziyakhula zinali zoona. Tayenera kufalitsa mbiri yake kwa mitundu 
yonse. Tithokoze Mulungu kuti Mzimu woyera wapelekedwa kuti atithandize 
(Akolinto  1:8).  

Zina mwa zozizwa zimene Mulungu anapanga pamaso pa Mose kuti 
atsimikize kuti watumidwa ndi Yehova; 

· Ndodo kukhala njoka, (4:3–4). Kungotsimikizira kuti Mose wapatsidwa 
mphamvu yotha kupanga zodabwitsa ndi ndodo yake.  

· Dzanja la Mose kubwera la nkhate kutuwa ngati chipale chofewa (4:6–
7). Kungotsimikizira kunena kuti wapatsidwa mphamvu yakusitha 
matenda kukhala machilitso. 

· Madzi kusanduka magazi. Kuonetsa mphamvu ya mwazi ndi madzi pa 
moyo wa munthu. 

Mulungu anachita izi kuti Mose akhale ndi mphamvu yoposa onse. Mose 
sakanathanso kuwingula komabe anali ndi mantha kukumana ndi Farao pa 
zimene iye anachita. Ndipo anati, Mverani Ambuye, tumizani wina pa 
dzanja la Iye amene mudzamtuma,Ine ndine munthu wosowa ponena 
(4:10,13). Mantha anakula kwa Mose ndipo chikhulupilro chinachepa. Mose 
amakumbukira kuti anapha munthu mu Aigupto ngakhale samanena koma 
Mulungu sanayang’anire zofooka zake. Tikamakhla tidzidziwa kuti Mulungu 
watipulumutsa kuti ifenso tikapulumutse ena. Nanga Aroni; Mlevi mbale 
wako sialipo kodi? Ndidziwa kuti kuyakhula ayakhula bwino. (4:16). 

Nthawi zambiri talephera kugwira ntchito ya Mulungu chifukwa 
chopanda chikhulupiliro, Komabe Mulungu akatisakha ife palibe chimene 

0 Yehova dzina latsopano’ 
Mulungu akumuwuza Mose kuti adzigwilitsa ntchito dzina loti Yehova-
Ambuye (3:15). Dzina la Yehova Aisrayeli amaliopa kwambiri ndipo amatha 
kungolemba chidule cha dzinali chifukwa cha mantha.  

Dzina la Mulungu ndi loyera mmalo momalemba chidule anthu ena 
amagwilitsa ntchito loti “ADANAYI”. Ambuye Mulungu anafuna kuti Mose 
adziwe kuti wakumana ndi mlengi pamene amayakhula naye pachitsamba 
choyaka moto. Mulungu akudziwulura ndi dzina lakuti INE NDINE (3:14) 
Aka kanali koyamba Mulungu kuwulura za dzina limeneli. Before that (6:2).  

china chidzatilepheletsa kukwanilitsa cholinga cha Mulungu. Tiyeni 
tiphunzire kuzindikira cholinga cha Mulungu pa moyo wathu. 
Takhumudwitsa Mulungu munjira zosiyana siyana chifukwa chosadziwa 
chifuniro chake cha Mulungu. 

Monga mwa mwambo Mose amayenera kukatsanzika kwa Apongozi ake 
kuti apite ku Aigupto koma Iye sananene kuti Mulungu akumutuma m’malo 
mwake anatsanzika kukaona abale ake ngati ali ndi moyo. Mattha a Mose 
anali ochuluka analingalira kuti mwina mpongozi wake sadzavomera kuti 
Mulungu wamutuma. Amaopanso kuti mwina sizikatheka zimene Mulungu 
wanena. Ndidziwa kuti mfumu ya Aigupto siidzalora inu kumuka, inde 
lingakhale ndi dzanja la mphamvu’ (3:19). izi zimamupatsa mantha Mose 
kuti mwina zikalepheleka. 

Yetero anamudalitsa Mose; napempha Mulungu kuti amutsogolere. Apa 
Mose anali nako kulimbika mtima konse chifukwa anadziwa kuti 
panalibenso china chomuletsa. 

4 Kambiranani za izi: 
1. Ndi zozizwa zanji zimene Mulungu anapanga Kwa Mose (4:3–9)? 
2. Mulungu anamudalira motani Mose (4:11-12)? 
3. Mose anamudalira motani Mulungu (4:1, 10, 13, 18)? 

 

2 Tiyeni tiwelenge Eksodo 4:19–31 

KUKHALA WOKHULUPILIKA NDI WOYERA 
Pamene Mose anamitsikiza mtima zopita ku Aigupto. Yehaova ananena ndi 
Mose ali ku Middyani,muka bwelera kunka ku Aigupto;pakuti anafa anthu 
onse amene anafuna moyo wako. (4:19,21–23). Pamene Mulungu 
watiyitana kuti tigwire ntchito, Iye samatiwuza zinsinsi zonse pa nthawi 
yomweyo amafuna ife tivomere kaye, kenako tikatha kumukhulupilira; 
tikayambe kumudalira pamenepo amatilimbikitsa ndi zinsinsi zochuluka. 

Ndipo Yehova ananena ndi Mose, Pakumuka iwe kubwelera kunka ku 
Aigupto, usamalire kuchita zozizwa zonse ndaziika mdzanja lako pamaso pa 
Farao. Pamenepo ukanene ndi Farao, Atero Yehova, Mlore mwana wanga 
amuke kuti anditumikire ine; koma wakana kumlora kuti amuke, 
anditumikire ine. Taona, ine ndidzamupha mwana wako woyamba. (4:21–
23). 

Mau awa ndi kukwanilitsidwa kwake zinatsimikizidwa patatenga nthawi; 
Pamenepo Mose anatenga mkazi wake andi ana ake amuna, nawakweza pa 
buru nabwelera kunka ku dziko la Aigupto;ndipo Mose anagwira ndondo ya 
Mulungu mdzanja lake. (4:20). Ndodo ya Mose imene anali kugwilitsa 
ntchito ku busa tsopano inasanduka chida cha Mulungu pochita zozizwa. 

Ndipo kunali panjira, kuchigono, Yehova anakumana naye nafuna 
kumupha chifukwa sanadule mwana wake. Koma Zipora anatenga mpeni 
wamwala,nadula khungu la mwana wake, naliponya pa mapazi ake,nati. 
pakuti iwe ndiwe mkwati wanga wamwazi. Ndipo Iye anamuleka. 
Pamenepo anati mkaziyo, Mkwati wamwazi iwe, chifukwa cha mdulidwe. 

Mose akanafa chifukwa banja lake linali lodetsedwa chifukwa sanadule 
mwana wake monga mwa mwambo wa chiyuda. Ana onse a mbanja la 

Isarayeli amayenera kudulidwa mwa chizindikiro cha Chiyuda. Ndipo Zipora 
anachita chithu chabwino kupulumutsa moyo wa mwamuna wake pa 
ulendo wa ku Aigupto (Genesis 17:9–14).  

Mdulidwe chinali chizindikiro cha chiyero pakati pa Aisraeli ndipo Myuda 
osadulidwa amalangidwa chifukwa sanakhulupilike. Ichi mchifukwa chake 
Mose anayimitsidwa pa ulendo wake. Mwana wa Muyuda akabadwa, 
amayenera kulowa mupangano limene Mulungu anapanga ndi Abrahamu, 
Isake ndi Yakobo. Ndipo Mose anayenera kuchita ichi chifukwa ndi mbeu ya 
Abrahamu pamene mitundu ina yonse ya wanthu simapanga nawo 
mwambo umenewu. Zaka makumi anai Mose ali kuchipululu sanatsate 
mwambo wa Chiyuda. Koma Zipora sanafune mwamuna wake kuti afe 
m’chifukwa chake anafulumira kumudula mwana wake. Tikuphunzira chani 
pa phunziro limeneli? 

· Tayenera kumvera Mulungu nthawi zonse kuti tikhale woyera. 
· Akazi akuyenera kuthandiza amuna awo kumvera Mulungu. 

Tikuphunziranso kunena kuti chikhulupiro cha Mose pa Mulungu; chinali 
chochepa pamene Mulungu anali ndi chikhulupiliro chachikulu pa Mose.  

Zinamutengera nthawi Mose kukhulupilira Mulungu koma Mulungu 
amamulimbikitsa ndipo sanayang;ane za kufooka kwake.  

Banja la Mose linali lodetsedwa m’chifukwa chake Mulungu 
anamuyimitsa pa njira kuti akonze banja lake likhale loyeletsedwa.  

Nthawi ina iliyonse Mulungu amatifuna ngakhale pamene chikhulupiliro 
chathu chilli chochepa. Mulungu akatifuna timugwilire ntchito 
mosayang’anira zofooka zathu. Pamene tamva kuitana kwa Mulungu 
tikuyenera kuvomera mayitanidwe ake ndi m’mene ife tilili ndipo Iye 
adzatikhululukira, kutikonza ndikutipanga kukhala atsopano.  

4 Kambiranani za izi: 
1. Mulungu anamulimbikitsa Mose motani (4:19)? 
2. Ndi chenjezo lotani limene Mulungu amawuza Mose za Aigupto (4:21-

23)? 
 

MOSE AKUMANA NDI AKULU AISRAYELI 
Ndipo Yehova ananena ndi Aroni, Muka kuchipululu kukakomana ndi Mose 
mbale wako. Ndipo anamuka,nakomana ndi Mose pa phiri la Mulungu; 
nampsompsona patatha zaka makumi anayi atalekana. Ndipo Mose 
anamuwuza Aroni mau onse amene Yehova anamtuma ndi zizindikiro zonse 
zimene adampatsa (4:28). 

Pamenenepo Mose ndi Aron anamuka nasonkhanitsa akuru onse ana a 
Israyeli. Ndipo Aroni anafotokozera mau onse amene Yehova adawuza 
Mose,nachita zizindikiro zija pamaso pa anthu. Ndipo anthuwo 
anakhuluplira. ndipo pamene anamva kuti adawazonda ana a Israyeli ndi 
kuti adaona mazunzo ao anawema,nalambira Mulungu. (4:30). Kwa dzaka 
dzambiri ana a Israyeli amadikira chipulumutso; tsiku longa ili ndipo nthawi 
itakwana anadziwa kuti Mulungu anamva pemphero lawo.  

2 Tiyeni tiwelenge Eksodo 5:1–21 

MOSE NDI ARONI AWONEKERA KWA FARAO 
Ndipo pambuyo pake Mose ndi Aroni ananena ndi Farao, Atero Yehova 
Mulungu wa Israyeli, lola anthu anga apite kundichitira madyelero 
mchipululu (5:1) Koma Farao anati; Yehova ndani kuti ndimvere mau ake 
ndi kulora a Israyeli apite? Sindidziwa Yehova; ndiponso sindidzalora 
Israyeli apite? (5:2). 

Farao amadana ndi Mose kwambiri. Anthu amene sakhulupilira Mulungu 
amalimbana ndi anthu wokhulupilira. Mpaka amatha kuwaletsanso 
kupembedza.  

Mose amadziwa kuti mwana woyamba wa Farao afa akapanda kumvera 
mau ake. (4:23). Ndipo iwo nati,Mulungu wa Ahebri wakomana ndi 
ife,timuketu ulendo wa masiku atatu m’chipululu kumphera Yehova 
Mulungu wanthu msembe,kuti angatikumike ndi mliri kapena lupanga. 
Koma Farao anakwiya,nalamula a Israyeli onse kuti apite ku ntchito zawo. 
Ndipo tsiku lomwelo Farao analamulira akapitao awo kuti, Musawapatsenso 
anthu udzu wakupanga nawo njerwa monga kale apite okha adzifunire 
udzu. Ndipo ukapolo wawo unakula tsiku lomwelo (5:4).  

Pamenepo akapitao ana Aisrayeli anafika nalirira kwa Farao nati; 
mwatero bwanji ndi akapolo anu? Ndipo anapempha chifundo (5:15). Koma 
Iye anati; Aulesi inu, aulesi mchifukwa chake muli kunena, Timuke 
timphere msembe Yehova,Mulungu wathu.  

Akapitao ana a Israyeli anapita kukomana ndi Mose ndi Aroni. Yehova 
akupenyeni, naweluze inu,pakutimwatinyansitsa pamaso pa Farao ndi 
pamaso pa anyamata ake ndi kuwapatsa lupanga mdzanja lao kutipha nalo 
ndipo anakwiya nafe (5:21).  

0 Kukhulupilira Mulungu nthawi zonse 
Nyimbo ya David imalimbikitsa Aisrayeli ndicholinga chofuna kuwalimbikitsa 
kukhulupilira Mulungu ngakhale pamene zithu zikuoneka kuti sizikuyenda. 
(Masalimo 37:7–8): 

· Khala chete mwa Yehova ndikumlindira kuti achite kathu. 
· Usavutike mtima chifukwa cha iye wolemera m’njira yake. 
· Usavutike mtima chifukwa cha munthu wakuchita zoipa. 
· Leka kupsa mtima, nutaye mkwiyo.  

Dzaka zana zapitazo, m’neneri wa Mulungu Azariya ananena kuti; 
(2 Mbiri  15:2–4,7): 

· Yehova ali nanu; mukakhala ndi iye. 
· Mukamfuna Iye; mudzampeza. 
· Koma mukamsiya;adzakusiyani 
· Masiku ambiri Aisrayeli anakhala wopanda Mulungu woonayo. 
· Koma pamene anasauka nafuulira kwa Yehova;Iye anawamva. 
· Pamene anatembenukira kwa Yehova; anampeza.  
· Koma limbikani; manja anu asalende.  

2 Tiyeni tiwelenge Eksodo 5:22 to 6:30 

MOSE ADANDAULIRA KWA MULUNGU 
· Ambuye mwachitiranji choipa nathuwa? 
· Mwandituma bwanji kuno? 
· Ndachita zonse zimene munandituma. 
· Ndayakhula ndi Farao mdzina lanu. 
· Farao waonjezera ukapolo pa anthu anu.  
· Bwanji mwakhala chete osapulumutsa anthu anau.  

MULUNGU AMPANGIRA MOSE 
· Tsopano udzaona chomwe ndidzachitira Farao, pakuti ndi dzanja 

lamphamvu adzawalora apite. 
· Farao adzalora Aisrayeli apite-inde ndi dzanja lamphamvu 

adzawaingitsa M’dziko Lake. 
· Ine ndine Yehova, ndipo ndinaonekera Abrahamu, Isake ndi Yakobo, 

Mulungu wamphamvu yonse; koma sindinadziwika kwa iwo ndi dzina 
langa Yehova. 

· Ndipo ndinakhazikitsanso nawo chipangano changa kuwapatsa dziko la 
Kanani. 

· Ndamvanso kubuula kwa ana Aisrayeli amene Aigupto awayesa 
akapolo. 

· Ndipo ndakumbukira chipangano change. 
· Chifukwa chake nena kwa ana Aisrayeli,Ine ndine Yehova. 
· Ndipo ndidzakutulutsani pansi pa ukapolo wa Aigupto. 
· Aigupto adzadziwa kuti ine ndine Yehova. 
· Mudzakhala anthu anga ndipo Ine ndidzakhala Mulungu wanu. 
· Ndipo inu mudzadziwa kuti Ine ndine Yehova. 
· Ndidzakutulutsani kukulowettsani mudziko limene limene 

ndinalumbilira makolo anu Abrahamu, Isake, Yakobo chifukwa Ine 
ndine Yehova. 

 

MOSE AKAYIKIRA MULUNGU 
Ndipo Mose ananeana chomwecho ndi ana a Israyeli; koma sanamvera 
Mose chifukwa cha kuwawa mtima ndi ukapolo wolemera (6:9). Mose 
ananena pamaso pa Mulungu ndi kuti; Onani ana a Israyeli sanandimvera 
ine; adzandimvera bwanji Pharao, ndine wa milomo yosadula (6:12,30). 

Ndime ya (6;14-27) tikumva za chibadwidwe cha Mose ndi Aroni. Anali 
ochoka mfuko la Levi (v. 19,20). Anali wamsembe osakhidwa ndi Mulungu 
kuti apulumutse mtundu wa Israyeli. Mulungu anasakha Mose ndi Aroni kuti 

atulutse ana Aisrayeli mu Aigupto. (v. 13, 26, 27). Ndikuti atumikire ana a 
Israyeli monga amsembe. Ndipo akuwalonjeza kuti adzakhala nawo Koma 
Mose anakaikira (6:30). 

4 Kambiranani za izi: 
1. Mukaona pa ndime iyi (5:22, 23), Mose anayenera kulakhula motere? 
2. Ndikangani kamene Mulungu wabweleza kutchula dzina lake ndipo 

ndichifukwa chiyani (6:1–6)? 
3. Ndi zitatu ziti zimene Mulungu anachita (6:4,5)?  
4. Ana a Israyeli ayembekezere – kathu (6:6–8) kapena ai (6:9)? 
5. Chiyembekezo cha okhulupilira ndi chotani (Romani 8:28)? 
6. Mulungu anawuza Mose kuti alimbikebe kutani (6:11,29)? 
 

 

2 Tiyeni tiwelenge Eksodo 7:1–13 

MULUNGU ALIMBIKITSA MOSE 
Mose ndi ana Aisrayeli anataya chikhulupiliro. (6:9, 12, 30). Koma Mulungu 
anamulimbikitsa ndikuti INE NDINE YEHOVA lakhula ndi Farao mfumu ya 
Aigupto zonsezi Ine ndizinena nawe. (7:1–5): 

· Taona ndakuika ngati Mulungu kwa Farao; ndi Aroni mkuru wako 
adzakhala mneneri wako.  

· Iwe uzilakhula zonse ndikulamulira ndi Aroni mkulu wako azilakhula 
kwa Farao. 

· Kuti alore ana a Israyeli atuluke mdziko la Aigupto.  
· Koma Farao sadzamvera inu. 
· Ndipo ndidzaika dzanja langa pa Aigupto.  
· Farao sadzamvera inu. Koma ndidzanja langa lamphamvu ndi 

maweluzo amene ndidzachita pa Aigupto adzadziwa kuti Ine ndine 
Yehova.  

· Ndidzatulutsa anthu anga ngati gulu la nkhondo.  
· Ndipo Aigupto adzadziwa kuti ine ndine Yehova.  

 

MOSE NDI AMATSENGA 
Ndipo Mose ndi Aroni analowa kwa Farao. Ndipo anadziwa kuti Farao 
sadzamvera iwo popeza kuti Mulungu analimbitsa mtima wake. Tsopano 
anadziwa kuti Mulungu akufuna kupanga china chake kuti Aigupto adziwe 
Yehova ndi mphamvu yake; kuti Iye ndi mwini chilengedwe chonse. 

Ndipo Mose ndi Aroni anachita monga anawawuza Yehova. Ndipo Aroni 
anaponya pansi ndodo yake pamaso pa Yehova ndi pamaso pa anyamata 
ake ndipo inasanduka chinjoka. Koma Farao sanamvere iwo. Pamenepo 
Farao anaitananso anzeru ndi amatsenga; ndipo alembi a Aigupto iwonso 
anachita momwemo ndi matsenga awo. Pakuti yense anaponya pansi 
ndodo yake ndipo zinasanduka zinjoka koma njoka ya Aroni inameza 

zinjoka. Koma mtima wa Farao unalimba ndipo sanamvera iwo; monga 
anayakhula Yehova (7:13). Mose ndi Aroni sanataye mtima koma mmalo 
mwake analimbikitsidwa.  

4 Kambiranani za izi: 
1. Mukuganza kuti mchifukwa chiyani Mose ndi Aroni anadzichepetsa kwa 

Yehova (7:1,5)? 
2. Ndichifukwa chiyani Farao samaopa Mulungu (7:13)? 
 

2 Tiyeni tiwelenge Eksodo 7:14 to 11:10 

MULUNGU ATUMIZA MILILI PA AIGUPTO 
Chozizwa cha Aroni chitapita, Mulungu anatumiza milili khumi pa Aigupto.  
1. Madzi kusanduka mwazi ndipo zinafa msomba zonse za m’nyanja (7:19

–21).  
2. Achuke. Ndipo achule anakwera pa dziko lonse la Aigupto (8:3–6).  
3. Nsambwe. Panali nsabwe pa anthu ndi pa zoweta; fumbi lonse lapansi 

linasnduka nsabwe (8:17).  
4. Mizaza. Kunafika magulu a mizaza m’nyumba ya Farao ndi nyumba za 

anyamata ake, ndi pa dziko lonse la Aigupto (8:24). 
5. Kalira pa zoweta. Ndipo zinafa zoweta zonse za Aigupto (9:6). 
6. Zilonda pa anthu a Aigupto ndi zoweta (9:11).  
7. Matalala. Ndipo Yehova navumbitsa matalala pa Aigupto ndikuononga 

zomera zonse (9:25). 
8. Dzombe linakuta nkhope ya dziko ndikudya zomera zonse (10:13–15).  
9. Ndipo kunali Mdima bii dziko lonse la Aigupto masiku atatu (10:22). 
10. Imfa ya ana oyamba kubabdwa ndipo ana onse oyamba kubadwa a 

dziko la Aigupto anafa (11:5,6). 
 
Mliri ndi mavuto ndipo mliri siayabwino. Muriri uliwonse usanabwere 

Mulungu amachenjeza Farao, ndipo Farao anasakha kusamvera Mulungu. 
Mulungu anawuza Mose kuti cholinga cha miliri chinali chonena kuti 

Aigupto adziwe Yehova ndi mphamvu yake (7:5). Ndipo Aisrayeli aone 
chikondi ndi chifundo cha Mulungu pakuwachotsa ukapolo wa Aigupto; 
komanso amafuna aweluze milungu ya Aigupto ndikuonetsa kuti 
ndiyopanda moyo. 
Mose samamvetsa maganizo a Mulungu. Mose amafuna zithu 
zamsangamsanga pamene Mulungu amafuna Mose akhale ndi chikhulupliro. 
Zina mwa zimene Mose amadutsa zinali zolimba koma mapeto ake Mose 
anaona chigonjetso pa Aigupto (Masalimo  98:1). 

Mulungu anaika chosiyanitsa pakati pa Aigupto ndi Ahebri . Ndipo anati 
kwa Farao, ndidzaika chosiyanitsa pakati pa anthu anga ndi anthu ako 
ndipo muliri siidzakupeza ndikuwaononga. (8:22, 23; 9:4, 26; 10:23) Ife 
monga akhristu ndife opatulika ndi osiyana ndi mitundu ina ndipo Mulungu 
watiyikira chisomo cha padera. (2 Akolinto  6:14–18). 

Pamene Mulungu amatumiza mliri khumi: 
· Mose ndi Aroni amakhulupilira Mulungu koma Farao anakana kumvera 

Mulungu. 
· Amatsenga awo anayesa koma sanakwanitse (8:18). 
· Aigupto anasauka nawo miliri koma ana a Aisrayeli anali otetezedwa. 
· Aigupto anachotsa ukapolo wawo ndipo Aisrayeli anasiya kudandaulira 

kwa Mose ndi Aroni. 

CHOLINGA CHA MLIRI PA AIGUPTO 
Mulungu anafuna dziko lapansi lidziwe Yehova ndi kuphunzira pa zimene 
anachitira Aigupto (9:15–16). Pakuti lembo linena za Farao, chifukwa cha 
ichi, ndinakuwutsa iwe, kuti ndikaonetse mwa iwe mphamvu yanga ndikuti 
dzina langa likabukitsidwe pa dziko lonse lapansi. 9:17. Mu zolembedwa 
zina, Mulungu akunena momveka bwino kuti; Ndichifukwa chake 
ndinakuika iwe ukhale mfumu kuti ndionetse ukulu wanga pa iwe, 
ndimafuna dziko lapansi lidziwe kuti Ine ndine Yehaova. 

Mulungu amafuna Aisrayeli amudziwe Yehova; ndikuti mibadwo yawo 
isadzayiwale ntchito yabwino anayichita pa Aisrayeli (10:2). Lero mbiri yake 
ibabuka pa dziko lonse chifukwa cha zimene anazichita pa Aigupto. 

Pamene mtima wa Farao unalimba, Mulungu anawonjezanso kuwalanga. 
Ndipo Yehova ananena ndi Mose watsala mlili umodzi ndidzamtengera 
Farao, ndi Aigupto pambuyo pake adzakulolani muchoke kuno (11:1). 

Mulungu anali atamuwuza kale Abrahamu, Dziwitsa ndithu kuti mbeu 
zako zidzakhala alendo mdziko la eni, nizidzatumikira iwo,ndipo adzasautsa 
iwo zaka mazana anai. ndiponso mtunduwo adzautumikira,Ine 
ndidzaweluza ndiponso pambuyo pake adzatuluka ndichuma chambiri 
(Genesis 15:13–14). 

4 Kambiranani za izi; 
1. Mukuganiza kuti mchifukwa chiyani Mulungu anatumiza mliri pa 

Aigupto/Pelekani zifukwa zitatu (Genesis 15:14; Eksodo 9:16, 10:2). 
2. Zisanachitike izi panachitika chani? Tchulani zitatu (6:5)? 
3. Ndichani chimene Mose anawuza Farao kuti chichitika pa Aisrayeli 

(10:25–26)? 
4. Ndi chani chimene Mose anawuza Farao kuti chichitika pa Aigupto 

(11:6,8)? 

KUYAKHA KWA FARAO 
Poyamba Farao analibe mantha; podziwa kuti amatsenga ake anali 
amphamvu (7:22). Koma pakuti patatha mliri iwiri amatsenga aja 
analephera kumuthandiza Farao. Mulungu anawagonjetsa, pamenepo 
anadziwa kuti Mulungu wa Aisrayeli anali kuwagwilira nkhondo. Anadziwa 
kuti akulimbana ndi Mulungu wa moyo. 

Farao amayesera kulimbana ndi Mulungu koma nthawi iliyonse 
amalephera. Zake zikayamba kuyenda amasitha maganizo osalora Aisrayeli 
apite. Kangapo konse anayesa kumunyenga Mulungu ndi Mose: 

· Pamenepo Farao anaitana Mose ndi Aroni nati; mutimphere Yehova 
kuti andichotsere ine ndi anthu anga achulewo ndipo ndidzakulorani 
kumuka (8:8). 

· Pamenepo Farao anaitana Mose ndi Aroni ndikuti Mukani mpherani 
msembe Mulungu wanu mdzikomu (8:25). 

· Ndipo Farao anati Ndidzakulorani mumuke kuti mukamphere msembe 
Yehova Mulungu wanu monga adzanena nafe (8:28). 

· Komatu musamuke kutali kuti mundipempherelere. (8:28). 
· Ndipo Farao anatumiza, naitana Mose ndi Aroni nanena nawo; 

ndachimwa tsopano (9:27; 10:16). 
· Mukani tsopano inu ndi amuna akulu, tumikirani Yehova pakuti ichi 

muchifuna, ndipo anawapitikitsa pamaso pa Farao (10:11). 
· Ndipo Farao anaitana Mose nati mukani tumikirani Yehova, nkhosa 

zanu ndi ng’omba zanu zokha zitsale, mumuke nawo ana anu ang’ono 
(10:24). 

Utambwali wa Faro ndi kuumitsa mtima kwake kunazunzitsa Aigupto 
onse. Mulungu anali kuwalanga ndicholinga chofuna kupulumutsa ana 
Aisrayeli.  

Ndipo pomaliza pake Farao ndi anthu ake anamudziwa Yehova; pamene 
analora ana Aisrayeli apite. Ndi Aisrayeli onse anamudziwa Yehova kuti ndi 
wamphamvu yonse. ndipo mbiri inabuka ponse ponse. 

4 Kambiranani za izi; 
1. Tikumva Farao akunena kuti ndachimwa, kodi zinali zoona kapena ai 

(10:16)? 
2. Malinga ndi bukhu la Aroma, Paulo akutiphunzitsa chain pazimene 

Mulungu anachita kwa Farao (Romani 9:17, 18, 21–25)? 
3. Ndichikwa chiyani Mulungu anawumitsa mtima wa Farao (10:27)? 
4. Aigupto amafuna chani (10:7)? 
 

2 Tiyeni tiwelenge Eksodo 11:1–10 

CHILANGO CHOTSILIZA 
Mulungu amachita chimene Mose amapempha ndipo mliri imachoka; izi 
zinapangitsa kuti anthu amukhuluplire Mose (8:13). 

Mose amadziwa watsala mliri umodzi ndipo Farao awalora kumuka. 
Ndipo Yehova anati kwa Mose; Watsala mliri umodzi ndidzamtengera Farao 
ndi Aiguto; pambuyo pake adzakulorani muchoke kuno (11:1). Ndipo 
Yehova anawapatsa anthu chisomo pamaso pa Aigupto (11:3). Mose 
analowa kwa Farao namuwauza kuti kwattsala mliri umodzi womaliza (11:4
–8). 

Ndipo Mose anati, atero Yehova monga pakati pa usiku ndidzatuluka Ine 
kunka pakati pa Aigupto.  

Ndipo ana onse oyamba a mdziko la Aigupto adzafa. Kuyambira mwana 
woyamba wa Farao wokhala pa mpando wachifumu wake,kufikira mwana 
woyamba wa m’dzakazi wokhala pa miyala yopera ndi ana onse oyamba a 
zoweta (11:5). Ichi chinawapweteka, monga mwa mwambo mwana 
woyamba amalandira cholowa malingana ndi mwambo wa Aigupto. 

2 Tiyeni tiwelenge Eksodo12:1–28 

USIKU WA PASKHA 
Ndipo Yehova ananena ndi Mose and Aron kuti awuze ana Aisrayeli asunge 
madyelero a mkate wopanda chotupitsa; pakuti usiku omwe uno nditulutsa 
makamu anu m’dziko la Aigupto (12:1)  

Mwezi woyamba; tsiku lake lakhumi ndi chinai madzulo ake muzidya 
mkate wopanda chotupitsa, munthu aliyense ndi banja lake azitenga 
mwana wa nkhosa wopanda chilema ndipo azipha madzulo, Nyama yake 
yonse azidya ndipo muzitenga mpukutu wa hisope ndi kubviika m’mwazi uli 
m’male ndi kupaka mwazi uli m’mbalemo pa mphuthu za nyumba zanu 
koma asaturuke munthu pakhomo pa nyumba yake kufikira m’mawa. Pakuti 
Yehova adazapita pakatipo kukatha Aigupto koma pamene adzaona 
mwaziwo pa mphuthu pamwamba ndi pambali,Yehova adzapitlira 
pankhomopo osalora woononga alowe mnyumba zanu kukukanthani 
(12:13). 

Kwa ana Aisrayeli; awa anali madwelero ofunika kwambiri chifukwa 
amakondwelera kutuluka kwawo ndipo amachita izi chaka ndi chaka monga 
chikumbukiro chawo. Numeri 9:2,3; Yoswa 5:10; 2 Mbiri 30:1; 35:1; Ezara 
6:19; Luka 2:41; Yohane 2:13.  

Pamene Mose anamaliza kuyakhula izi m’makutu Aisrayeli; ndipo anthu 
anawelama nalambira (12:27). Ndipo ananyamuka nachita monga Yehova 
analamulira Mose ndi Aroni momwemo anachita.  

Pakati pa ana Aisrayeli panali chipulumutso chifukwa cha mwazi 
wopakidwa pa mphutu zanyumba zawo. Ndipo panakhala pakati pa usiku 
Yehova anakantha ana oyamba onse a mdziko la Aigupto kuyambira 
mwana woyamba wa Farao kufikira mwana woyamba wa mkaidi. 

Ana Aisrayeli amachita madyelero a paskha chaka ndi chaka 
chikumbutso chakuti Mulungu anawapulutsa chifukwa cha mwazi wa 
mwana wa nkhosa; Izi zikungotsimikiza chikondi chimene Mulungu ali 
nacho pa anthu ake. Akhristu padziko lonse lapansi amacita paskha 
chikumbukiro chakuti Yesu anafa chifukwa chifukwa cha zolakwa zathu. 
Ndikuti ndife opulumutsidwa mwa chisomo. 

Yesu atafika anachita nawo madyelero paskha. Ndipo nawuza ophunzira 
ake kuti azichita ichi kukumbukira imfa yake. Mpaka lero okhuluplira onse 
amakumbira kuti Yesu anafa m’malo mtchimo la dziko lapansi. 
kukondwelera kunena kuti ‘Paskha wathu wamphedwa chifukwa chake 
tiyeni tichite mphando’. Mwazi wa Yesu unakhetsedwa kutitsuka ife 
kutichotsera chosalungama chilichonse kutitengera ife ku moyo wosatha.  

4 Kambirani za izi: 
1. Ndichifukwa chiyani ayuda amakumbukira Paskha (Exodus 12:27)? 
Ndichifukwa chiyani akhristu amakumbukira imfa ya Yesu (Luka 22:19,20; 
1 Akolinto 11:23–25)? 

2 Tiyeni tiwelenge Eksodo 12:29–13:22 

AISRAYELI ATULUKA MU AIGUPTO 
Ndipo Farao anauka usiku, iye ndi anyamata ake onse; ndi Aigupto onse, 
ndipo kunali kulira kwakukulu m’Aigupto; pakuti panalibe nyumba yopanda 
wakufa m’menemo (12:30). Ana onse oyamba kubadwa Aigupto anafa. 
Ndipo anaitana Mose ndi Aroni usiku womwewo nati;.  

· Ukani, tulukani pakati pa anthu anga! 
· Pitani katumikireni Yehova! 
· Muka nazoni zoweta zanu! 
· Chokani ndikudalitsa inenso! 

Kwa kamphindi kochepa, Farao nasitha; anamudziwa Yehova Mulungu 
wa Aisarayeli kuti anali wamkulu kuposa Mulungu wa Aigupto. 

Ndipo Aigupto nafuluumira kuwatulutsa Aisrayeli ndi kuti; (12:33): 
· Tulukani chifukwa tingafe tonse! 

Ndipo Aisrayeli anatenga mtanda wawo usanatupe ndizoumbiranso zawo 
zomangidwa mzovala zawo pa magaleta awo nachoka mwansanga. 
Napempha zokometsera zasiliva,ndi zagolidi ndi zovala ndi zonse 
anapempha anawapatsa (12:36). 

Ana Aisrayeli zikwi mazana asanu ndi limodzi oyenda okha anali amuna; 
osawelingera ana ndi akazi anatuluka mu Aigupto usiku womwewo (12:37). 
Anatuluka monga gulu lankhondo (12:41). Ndipo anthu ambiri Aigupto 
anapita nawo. Anatuluka ndi chuma chawo chawo chonse. Yehova 
anawapatsa chisomo pamaso pa Aigupto. Ndipo anaotcha timitanda 
topanda chotupitsa pakuti adawapitikitsa ku Aigupto (12:36–39). Patapita 
zaka mazana anai monga m’mene Yehova anamuwuzira Abrahamu 
(Genesis 15:13,14).  

Zaka zambiri mbiri zapitazo Yosefe anawuza akulu Aisrayeli kuti; 
Mulungu adzakuzondani ndithu kuchoka kuno (Eksodo 13:19; Genesis 
50:25). Ndipo nthawi itakwana akawera nawo mafupa a Yosefe kuchoka ku 
Aigupto.  

Ndipo anathu anatuluka mu Aigupto monga mwa mitundu yawo ndi 
mabanja awo. Ndipo anayenda ulendo wawo nafika kuchipululu cha Horebe 
nafika ku phiri la Sanai. Anthu apa ulendo amayenera kukhala atakonzeka 
potenga zakudya, zovala ndi zithu zina zimene zikusiyana kwambiri ndi 
ukendo wa ana Aisrayeli omwe analibe chakudya koma kudalira pa Yehova. 
Iwo amayenda unali ulendo wa chikhulupiliro. Mulungu akakhala pakati pa 
anthu ake; zithu zonse zimathandizana kutichitira ubwino. Ana Aisrayeli 
tsopano anakhulupilira Mulungu ndi malonjezano ake onse. Ndipo iwo 
amulambira (Eksodo 12:27,28,50).  Ana Aisrayeli anakhulupilira Mulungu 
ndipo mau ake samachoka pakamwa pawo (13:9). 

MULUNGU ATSOGOLERA ANA AISRAYELI NJIRA YA 
CHIPULULU 

Lamulo la paskha lalembedwa mwachidule pa Eksodo 12:43 komanso 
13:16. Mulungu analamulira mwambo wa paskha chaka ndi chaka; ndipo 
kudzakhala mtsogolomo ana anu akakufunsani ichi mchiyani? Mudzati 
nawo, Yehova anatitulutsa m’Aigupto m’nyumba ya akapolo ndi dzanja 
lamphamvu (13:2,8,14). Ndipo Mulungu adzalemekezedwa pa nyumba 
yanu.  

Ana onse oyamba Aisrayeli anapulumuka pamene ana Aigupto 
anawonongeka mu Aigupto. Mwazi wa nkhosa unasanduka chowatetezera 
pamene Ngelo wa imfa amaonaonga Aigupto (12:13). Lero si ifenso 
akapolo chifukwa cha mwazi wa Yesu, Iye mwini anatisandutsa kukhala 
mfulu.  

Yehova anawatsogolera ana a Aisrayeli usana ndi mtambo njo 
kuwatsogolera njira ndi usiku moto njo kuti ayende usana ndi usiku. (13:21
–22). Ana Aisrayeli amatsogozedwa ndi mtambo njo koma ife lero mzimu 
woyera ndi amane akutitsogolera pamene; Ngelo wa Ambuye amakhala 
akutitezera. Tayenera kukhulupilira Mulungu nthawi zonse angakhale 
sitimuona Iye. Tisamayiwale kuti ndife opulumutsidwa mwa chisomo cha 
mwazi mwana wa nkhosa, Yesu Khristu.  

Ndipo kunali pamene Farao adalora nathu amuke, Yehova 
sanawatsogolere njira ya dziko la Afilisti imene inali yaifupi kuopa kuti 
angadodome koma m’malo mwalo mwake anawayendetsa njira ya chipululu 
ya Nyanja yofiira, ndipo Iye mwini anali kuwatetezera anthuwo njira yawo 
yonse kwa adani awo (13:17-18).  

Ana Aisrayeli anayenda wokonzeka ndipo Mulungu anali kuwapatsa 
zosowa zawo zonse, mwanjira iyi Mulungu amawaphunzira kudalira Yehova. 
Ku Aigupto amadalira minda yawo ndi madzi amtsinje wa Nairo koma pa 
ulendo uwu amayenera kudalira Yehova yekha ngakhale zinawatengera 
nthawi chifukwa chakuti chikhulpiliro chawo chinali chochepa.  

 

4 Kambiranani za izi; 
1. Ayuda amachita chani pochitira ulemu Mulungu m’nyumba zawo (13:6–

10)? 
2. Mulungu anathandiza motani kuti ana Aisrayeli atuluke mu Aigupto 

(13:5, 14, 17, 21)? 
3. Kambiranani tathauzo la msembe ya mwazi mudongosolo la Mulungu 

pofuna kupulutsa munthu (Genesis 4:4; 22:13; Eksodi 12:13; 
Romani5:8-11).  

2 Tiyeni tiwelenge Eksodo 14:1–31 

AIGUPTO ALONDOLA 
AISRAYELI 

Yehova anaumitsanso mtima 
wa Farao kuti awalondole 
(14:4). Ndipo anawuza 
mfumu ya Aigupto kuti anthu 
adathawa; ndi mtima wa wa 
Farao ndi wa anyamata ake 
unasandukira anthuwo 
nawalondola kuti awabweze 
(14:5). Koma Mulungu anali 
pa ntchito yopulumutsa anthu 
ake ndipo Aigupto anadziwa 
kuti Yehova ndi Mulungu. 

© GRN 

(14:4). 
Mulungu anali ndi cholinga ndi ana Aisrayeli; ndichifukwa chake 

sanawatsoglere njira yachidule ya Afilisti popita kudziko la malonjezano. 
(13:17). Mulungu anawatsogolera kudzera njira yonka ku Nyanja yofiira. 
(14:1). Anawatsogolera mu mtambo njo. Iye amafuna kuwaphunzitsa 
ndikulimbitsa chikhulupiliro chawo. Mulungu anali nawo pa njira yonse. 
(14:2). 

Ndipo Farao, anati ichi mchiyani tachita; kuti talora ana Aisrayeli amuke 
osatigwiliranso ntchito. (14:5). Ndipo anamanga magaleta osakhika mazana 
asanu ndi imodzi ndi magaleta onse a Aigupto kulondola ana Aisrayeli 
(14:7). Ndipo pamene Aigupto anayandikira ana Aisrayeli anatukula maso 
ao;taonani Aigupto ali nkuwatsata pambuyo pawo ndipo anaopa 
kwambiri;popeza analibenso kwina kumene akanatha kuthawira kutsogolo 
kwawo kunali nyanja. (Onani map tsamba lachitatu). Iwo sanadziwe kuti 
Mulungu anali ndi cholinga kuti ena atengerepo phunziro.  

Ndipo mthenga wa Mulungu wakuwatsogolera ana Aisrayeli unachoka 

0 ‘Paskha wa Ambuye’  
Mulungu anapeleka malamulo akadyedwe ka paskha ndipo tingathe 
kuwelenga nkhani yonse pa buku la Eksodo 12.  

Pamene Aisrayeli amakumbukira kutuluka kwawo mu Aigupto; Lero 
Akhristu amakumbukira imfa ndi kuuka kwa Ambuye wathu Yesu Khrsitu; 
Ndipo pamene iwo analinkudya,Yesu anatenga mkate; nadalitsa 
naunyema; ndipo m’mene anapatsa kwa ophunzira ake anati, Tengani 
idyani; ichi ndi thupi langa. Ndipo pamene anatenga chikho anayamika; 
napatsa iwo nanena,mumwere ichi inu nonse, pakuti ichi ndichikho cha 
mwazi wanga pangano wonthilidwa chifukwa cha anthu ambiri kuchotsa 
machimo awo (Mateyu 26:26–29).  

Zonsezi zimangotsimikizira kuti Yesu ndi mwana wa nkhosa wophedwa 
wopanda chilema kuti ife tikakhale ndi moyo kudzera mwa Iye, Mulungu 
anapanga njira kuti ife amene tinali wochimwa tisakaonongeke koma kuti 
tikhale nawo moyo wosatha. Monga nkhosa yophedwa pa paskha chimodzi 
imene sanathyola mafupa awo chimodzi modzinso fupa la Yesu 
silinathyoledwe.  

Zaka zikwi ziwiri zapitazo Yesu atadya paskha wotsiliza; lero 
timakumbukirabe kuti paskha wathu waphedwa ndichifukwa chake 
timapanga mamphwando. Vinyo amene timamwa amaimira mwazi 
wokhetsedwa wa Ambuye wathu Yesu Khristu.  

Mabuku otsatirawa Yohane Mbatizi ndi mtumwi Paulo anayakhulapo za 
mwana wa nkhosa wa Mulungu ameneyu; Yohane1:29; 1 Akolinto 5:7–8; 1 
Petro 1:18–19.  

Ayuda ambiri mpaka lero amakumbukirabe kuti Mulungu anawapulutsa 
ndi mwazi wa mwana wa nkhosa pamene anaononga Aigupto. 

kutsogolo kwawo nuima kumbuyo kwao ndipo mtambo njo uja unachoka 
kutsogolo kwawo nuima kumbuyo kwawo nulowa pakati pa ulendo wa 
Aigupto ndi ulendo ana Aisrayeli ndipo mtambo unachita mdima pa Aigupto 
koma kunali usana kwa ana Aisrayeli (14:19,20). Apo anadziwa kuti 
Mulungu anali kuwamenyera nkhondo. 

MULUNGU APULUMUTSA AISRAYELI 
Pamene ana Aisrayeli anaona Aigupto akubwera anachita mantha; koma 
Mose ananena ndi anthu; Musaope chirimikamikani ndipo penyani 
chipulumutso cha Yehova.  

Ndipo Yehova ananena kwa Mose; ‘Ufuuliranji kwa ine, lakhula ndi ana a 
Aisrayeli kuti aziyenda. Ndipo iwe nyamula ndodo yako nutambasule dzanja 
lako kunyanja nuigawe kuti ana Aisrayeli alowe pakati pouma. ’ (14:16). 
Yehova amatigwilira nkhondo ife tili chete.  

Ndipo Aisrayeli anaiona nchito yaikulu imene Yehova anachitira Aigupto, 
ndipo anthuwo anaopa Yehova; nakhulupilira Yehova ndi mtumiki wake 
Mose (14:22, 31).  Popeza anavutitsa ulendo wa Aigupto mayendedwe 
awo, nagulura magaleta awo; kufikira kuti Aigupto onse anamizidwa 
m’madzi (14:28). 

Akristu akuyenera kuchilimika ndikupemphera kuti alandire mayakho. 
Mulungu amayakha ndipo amatimenyera nkhondo pamene adani athu 
akulimbana nafe. Akhristu sakuyenera kuopa Satana chifukwa kuti Yesu 
anapambana kale nkhondo pa mtanda. M’dziko lapansi mudzakhala nawo 
chivuto koma limbikani mtima, ndalilaka dziko lapansi Ine (Yohane 16:33; 
1 Akolinto 15:57).  
Chilango chomaliza cha Aigupto chinali chowawa. M’malo moti dziko la 
Aigupto likhale lolemera, linasanduka losauka. Aigupto anaononga chuma 
chawo chonse pa Aisrayeli. (Eksodo 12:35–36). Aigupto analuzanso anthu 
amene amawagwilira ntchito kukweza chuma cha dziko lawo. Aigupto 
analuza gulu lalikulu la nkhondo panyanja. Koma m’chifukwa chiyani 
Mulungu analanga Farao chotere pamodzi ndi Aigupto onse? Mulungu anali 
ndi cholinga kuti dziko lapansi lidziwe Mulungu m’modzi amene ali wamoyo, 
woona. (14:4,18,25b) Ndipo dziko lapansi linaona zonse zimene anazichita 
Yehova (Numeri 23:23).  
 

4 Kambiranani za izi: 
1. Mukuganiza kuti mchifukwa chiyani Mulungu anawasithira njira ana 

Aisrayeli (14:1–14)? 
2. Pa moyo wathu wa tsiku ndi tsiku timatha kuzingwa osaona kolowera, 

zikatero tikuyenera kupanga chani (14:10–15)? 
3. Ana Aisrayeli anachita chiyani ndi Mose atachita mantha (14:11–12)? 

Anachitazo zinali zabwino? 

2 Tiyeni tiwelenge Eksodo 15:1–27 

NYIMBO YA MOSE 
Pamanepo Mose anayimbira Yehova chifukwa kuti wapambanatu; akavalo 
ndi wokwera onse a Aigupto amawaponya m’nyanja. Mu nyimbo iyi Mose 

anamutchula Yehova ndi dzina latsopano kobweleza bweleza. (15:1–18) 
potama mphamvu yake yowapulumutsa Aisrayeli. 

· Akutchula Yehova mphamvu yake ndi chipulumutsochake (v. 2). 
· Dzanja lanu lamanja Yehova laphwanya m’dani (v. 6). 
· Mwatumiza mkwiyo wanu unawanyeketsa ngati chiputu (v. 7). 
· Afanana ndinu ndani Yehova, Woopsa pomuyamika, wakuchita zozizwa 

(v. 11). 
· Mwachifundo chanu mwatsogolera anthu amene mudawaombola (v. 

13).  
· Mwakwanilitsa Yehova kusamala anthu anu ndi kuwaoka pa phiri la 

cholowa chanu (v. 17).  
Aisrayeli onse analemekeza Mulungu ndi mtumiki wake Mose. Mirriam 

m’neneliyo mlongo wake wa Aroni anagwira lingaka m’dzanja lake ndipo 
akazi onse anatuluka kumtsata ndi kuthira (15:20). “Yimbirani Yehova 
pakuti wapambanatu, Kavalo ndi okwera wake anaponya mnyanja” 

NJIRA YA CHIPULULU  
Ana Aisrayeli anali ndi chiyembekezo choona dziko la malonjezano limene 
Mulungu anawalonjeza (Onani Kanani pa map thamba lachitatu) Ana 
Aisrayeli amakhulupilira kuti; 

· Mulungu ali pakati pao ndipo awatsogolera njira (v. 13).  
· Kanani mzinda wopatulika wa Mulungu (v. 13).  
· Mitundu ina ya yanthu idzathuthumira ndi Ana Aisrayeli pamene 

akuyenda muzipata zao chifukwa kuti Mulungu ali pakati pao (v. 14–
16).  

· Mulungu adzisakhira yekha malo oyera ku phiri (v. 17).  
· Mulungu khala nawo kuwaweluza mpaka muyaya (v. 18).  

Mulungu samatiwuza tsatane tsatane wa mpyo wathu. Zambairi zimene 
Mulungu amayakhula nafe zimakhala zotilimbikitsa. Mulungu amafuna ife 
tizimukhulupilira nthawi zonse Makamaka pamene zithu zathu sizikuyenda 
bwino. 

Ndipo Mose anawatsogolera Aisrayeli kuchoka ku Nyanja yoffira ndipo 
analowa mchipululu cha suri nafika ku Mara ndipo mtambo njo wa moto 
unali kuwatsogolera. Koma sanathe kumwa madzi akumeneko chifukwa 
anali owawa ndipo malowo anawatcha Mara. (Deuteronomo 8:2). Mulungu 
amafuna kuwayesa Aisrayeli ndikuti chikhulupiliro chawo chikule (Yakobo 
1:3–4). Sanana amatiyesa kuti ife tisiye kukhulupira Mulungu. 

Yesu pamane amapempherera Ophunzira ake ananena kuti sindipempha 
kuti muwachotse iwo mdziko lapansi koma kuti muwasunge iwo kuletsa 
woipayo. (Yohane 17:15) Yesu amadziwa kuti Satana ndi wonyenga.  

Pamene Aisrayeli amayesedwa m’malo molilira kwa Mulungu; iwo 
amalimbana ndi Mose (15:24). Mose anafuulira kwa Yehova ndipo 
anamusonyeza mtengo ndipo anawuponya m’madzimo ndi madzi 
anasanduka okoma. Ichi chinali codadwitsa chimene Mulungu anachita mu 
chipululu.  

Mulungu akuwalonjeza Aisaryeli kumvera ndipo adzalandira machilitso 

pakuti Ine Yehova ndine wakuchilitsa iwe. (15:26) Mulungu akutiphunzitsa 
kuti tichotse mantha koma tikhale anthu achikhulupiliro.  

Ndipo anatachoka uko anafika ku Elimu ndi pamenepo panali a kasupe a 
madzi okoma; ndipo anamanga chigono chao pa madziwo.  

4 Kambilanani za izi: 
1. Aisrayeli anakondwa motani ataoloka Nyanja (15:1)? 
2. Mukuganiza mchifukwa chiyani anthu amene anasitha (15:1)? 
3. Nyimbo ya Mose ndime ya chiwiri inali yofunika chifukwa chiyani? 
4. Nyimbo ya Mose imakamba za kudalira Mulungu; zimenezo 

ndizothandiza bwanji kwa mibadwo yatsogolo (15:13–18)? 
5. Mukuona kuti atayimba nyimbo imeneyi chikhulupiliro chawo 

chinakwera kapena chinatsika (15:24)? 

2 Tiyeni tiwelenge Eksodo 16:1–36 

MANA OCHOKA KUMWAMBA  
Ndipo anachoka ku Elimu ndi khamu lonse la ana Aisrayeli nalowa 
m’chipululu cha Sini; tsiku lakhumi ndi chisanu la mwezi wachiwiri atatuluka 
mu Aigupto. Ndipo ana Aisrayeli analema nayo njirayo, nayamba kuyiwala 
Mulungu; Pamenepo ananena ndi Mose ndi Aroni; kodi mwatitulutsa kudza 
nafe m’chipululu muno kudzatipha ndi njala (16:3). Pakuti iwo anamva 
njala nafuna chakudya. Ndipo Yehova ananena ndi Mose taona 
ndidzamvumbitsira mkate wodzera kumwamba tsiku ndi tsiku (16:12). 
ndipo kunali madzulo zinakwera zinziri ndipo zinakuta msasa ndi m’mawa 
padagwa mame pozungulira msasa (16:13). Izi zimatathauza chiyambi cha 
tsiku lina ndi chiyembekezo chatsopano.  

Malamulo a Mana; munthu amatola tsiku ndi tsiku ndipo samayenera 
kusunga kufikira tsiku lina (16:4). Tsiku lililonse ana Aisrayeli amayenera 
kulandira Mana atsopano kuchokera kumwamba (16:13). Ndipo mana 
anapanga zipatso zampasa ndi maonekedwe ake ngati maonekedwe a 
bedola (Numeri 11:7). M’mawa ndi m’mawa masiku asanu ndi limodzi anthu 
amanka nawaola, napera ndi mphero kapena kuwasinja muntondo 
nawaphika 
nwaumba timitanda 
ndi powalawa anali 
ngati timitanda ndi 
pokazinga ndi 
mafuta (Numeri 
11:8).  

Taopnani 
popeza Yehova 
anakupatsana 
Sabata chifukwa 
chake tsiku 
lachisanu ndi 
chimodzi alikupatsa 
inu mkate wofikira 
masiku awiri; 

khalani yense mmalo mwake, munthu asaturuke mmalo mwake tsiku 
lachisanu ndi chiwiri. Ndipo anthu anapuma tsiku lachisanu ndi chiwiri 
(Eksodo 16:28,29). 

Mana amagwa madzulo ndipo anthu amayesa kusungu a tsiku lina koma 
zimaonongeka koma tsiku lachisanu ndi chimodzi zimatheka amasunga 
amasiku awiri. Wa mkulu kufikira wa mng’ono wa iwowa anali nazo 
zowakwanira panalibe anali ndi zochuluka kapena zochepa (16:17–18).  

Yesu anati; Ine ndi ndine mkate wamoyo iye amene adza kwa ine 
sadzamva njala (Yohane 6:32–35,48–54,57–58). Ndi iye amene akhulupilira 
ine sadzamva ludzu nthawi zonse. 

Ndipo ana Aisrayeli anadya mana zaka makumi anai kufikira atalowa 
dziko la midzi; nadya mana kufikira analowa malire a dziko la Kanani 
(16:35). Mulungu anali kukwanilitsa zosowa zawo zonse pa ulendo wawo 
kufikira anafika ku Kanani ndipo zovala zawo sizinatha.  

4 Kambiranani za izi: 
1. Ndichifukwa chiyani sitiyenera kuchita nkhondo pofuna kupeza kathu 

(16:8; 1 Akolinto 10:10)? Mmalo mwake tikuyenra kutani? 
2. Timadalira Mulungu pazosowa zathu za tsiku ndi tsiku? 
3. Tichite chiyani kuti tilandire mana ochokera kumwamba (Yohane 6:51)? 

2 Tiyeni tiwelenge Eksodo 17:1–16 

TANTHWE M’CHIPULULU 
Ndipo khamu lonse la ana Aisrayeli linachoka m’chipululu cha Sinai; nagona 
m’Refidimu koma kunalibe madzi kumeneko akumwa anthu. Pamenepo 
anthu anatsutsana ndi Mose nati; Tipatseni madzi timwe. (17:4).  

Paliponse pamene moyo umaoneka wolimba kwa ana Aisrayeli 
amalingalira zobweleranso ku Aiguptot (14:12; 16:3; 17:3). Si chinali 
cholinga cha Mulungu kuti anthu awaphe ndi ludzu koma kuti anthu 
aphunzire kudalira pa Mulungu. Ndipo Yehova ananena ndi Mose, Pita 
pamaso pa anthu nutenge nutenge pamodzi nawe akulu ena a Aisrayeli; 
nutenge m’dzanja mwako ndodo ija unapanda nayo Nyanja numuke. Taona 
ndidzaima pamaso apko panthanthwe m’Horebe; ndipo upande thanthwe 
nadzatulukamo madzi kuti anthu amwe (17:5). Ndipo mau aneneri 
anakwanilitsidwa monga kunalembedwa (Masalimo 78:15–16; 105:41; 
Yesya 48:21).  

Ndipo anatcha dzinal la malowo Masa ndi Meriba chifukwa cha 
kutsutsana kwa ana Aisrayeli ndi Mose popezanso anayesa Yehova ndi kuti; 
kodi Yehova alipati pa ife kapena ai (17:7). Mulungu anawayakha 
pakuwapatsa madzi abwino kumwa. Anali madzi abwino akupeleka moyo. 
Yesu anayakha nati kwa iye; yense wakumwako madzi awa adazmvanso 
ludzu koma madzi amene ine ndidzampatsa sadzamvanso lundzu nthawi 
zonse. (Yohane 4:10,14). Iye wokhulupilira Ine monga chilembo 
chinati;mitsinje ya madzi amoyo idzayenda kutuluka mkati mwake (Yohane 
7:37,38). Yohane amalemba izi kuti ngati tikhulupilira mau ake tili nawo 
moyo; chifukwa mau a Yesu amapeleka moyo (Yohane 20:31). Kuti yense 
wakukhulupilira akhale nawo moyo wosatha mwa Iye (Yohane 3:15,16). Tili 
nawo moyo wosatha pakukhulupilira mwana wake wobadwa yekha wa 

Mulungu ndipo mitsinje ya madzi amoyo idzatuphuka kuchokera kwa ife 
kudzera mwa Mzimu woyera.  

MULUNGU AMENYERA NKHONDO AISRAYELI  
Pamenepo anadza Amaleki nayambana ndi Israyeli m’Refidimu. Ili linali 
gulu loyamba kulimbana ndi Aisrayeli atachoka ku Aigupto. Amaleki anali 
ochoka ku fuko la Esau m’bale wako wa Yakobo amenene anatchulidwa 
Aisrayeli. 

Ndipo Mose anawuza Yoswa kuti asonkhanitse amuna kulimbana ndi 
Amaleki. Ili inali nkhondo yoyamba imene Yoswa anatsogolera; pamene iye 
anachita mantha pamenepo Mulungu anamulimbikitsa. Pamane Mose 
anakweza ndodo ya Mulungu m’dzanja lake, pamenepo Yoswa ndi gulu lake 
amapambana. Koma manja a Mose analema ndipo anatenga mwala,nauka 
pansi pa iye nakhala pamenepo;ndipo Aroni ndi Huri anagwiliziza manja ake 
wina mbali wina mbali ina. (17:12). 

Ndipo Mose anathyola Amaleki. Mulungu anasakha Mose kuti thandizire 
Aisrayeli kupambana nkhondo. Aisrayeli akanatha kupambana nkhondo 
popanda ndodo ya Mose koma Mulungu anasakha Mose kuti adalitse 
Aisrayeli. Ndipo kunakhala pamene Mose anakweza dzanja Aisrayeli 
analakika koma pamene anatsitsa dzanja lake Amaleki analakika. Aisrayeli 
anadziwa kuti Mulungu anali kuwagwilira nkhondo ndipo popanda Mulungu 
onse akafera mchipululu. Pachifukwa ichi gulu lonse linalemekeza Mulungu 
chifukwa cha kugonjetsa Amaleki.  

Ndodo ya Mose imayimira mbendera ya chigonjetso. Chinali chizindikiro 
cha Mose podalira Mulungu. Aliyense anaona pamene Mose anakweza 
ndodo yake kumwamba.  

Akhristu tayenera kuphunzira ichi; 
· Mulungu amatipatsa ife atsogoleri pa mpingo kuti ife tiwakhulupilire.  
· Pamene atsogoleri awonetsa kutopa zimafunika abale ndi ena 

0 Kodi njira yanu yatsekeka?  
Ana Aisrayeli anafika pamalo pamene samatha kuonanso kopita kutsogolo 
kwawo kunali Nyanja ndipo kumbuyo kwawo kumabera adani;Iwo anachita 
mantha (14:10). Nyanja yofiira inawaletsa kuyenda chitsogolo. Zilipo zithu 
zitatu zimene tingathe kuchita pamene tathedwa mzeru kusowa kolowera: 

· Pamene zithu sizikuyenda bwino tifuulire kwa Yehova ndipo 
tiyembekezere kufikira Mulungu atatipatsa yakho (14:13,14). 
Sitingathe kusitha zithu pakudandaula. 

· Tizidikira kufikira titamva liu la Yehova (14:15). Nthawi ya Mulungu 
ndi yabwino; Iye akudziwa chimene akuchita pa moyo wanu. 

· Tikhale wokhulupilika kumvera chilichonse chimene Mulungu akunena 
nafe. Tikamvera iye adzatsegula njira yathu ndipo ife tidzapita 
chitsogolo 

Tikhonza kufunsa ena kuti atipempherere. Chikhulupiliro chawo 
chingathenso kutithandiza. 

kuwathandiza.  
· Atsogoleri alibe mphamvu pa okha ngati sadalira Mulungu.  
· Atsogoleri akuyenera kumvera Mulungu pa chilichonse chimene 

akuwawuza.  
· Mpingo usakhale chete pa nkhondo yolimbana ndi satana. Pamene 

tigwilrana manja ndi azitsogoleri tidzapambana. Tiyeni timenye 
nkhondo ndi kugonjetsa.  

Chinali cholinga cha Mulungu kuti Mose ndi Yoswa apambane. Mulungu 
amawalimbikitsa pamene amafooka. Chinali cholinga cha Mulungu kuti ana 
Aisrayeli alemekeze atsogoleri awo Mose ndi Yoswa. 

Ndipo Yehova anati kwa Mose; lembera ichi mbuku chikhale 
chikumbukutso (17:14). Ndipo Mose analemba ichi chikhale chikumbutso 
chakupambana kwawo. Mulungu amafuna Yoswa Yoswa adzakumbukire za 
kugonjetsa Amaleki. Pamapeto pake Yoswa anakhala mtsogoleri pamene 
Mose anamwalira.  

Ndipo Mose anamanga guwa la msembe nalitcha dzina lake Yehova 
Nisi;nati Yehova walumbira;padzakhala nkhondo ya Yehova pa Amaleki 
mmibadwo mibadwo. (17:15). 

4 Kambirananai za izi: 
1. Anatsogolera Aisrayeli ndani (17:1)? 
2. Chifukwa chiyani Mulungu anawatsogolera anthu kumalo kopanda 

madzi (17:7)? 
3. Aisrayeli amafuna kubweleranso ku Aigupto; Zoona kapena zabodza? 
4. M’chifukwa chiyani kunali koyenera kuti Aisrayeli apambane Amaleki 

(13:17)? 
5. Mchifukwa chiyani nkhondo ya Amaleki inali yofunika kwa Yoswa 

(17:14; Joshua 1:1–9)? 
6. Mchifukwa chiyani Mulungu anawuza Mose kuti alembe za kupambana 

kwawo pa Amaleki (17:14)? 
7. Mukuganiza kuti ndi chifukwa chiyani Mulungu anawuza mfumu Saulo 

kuti aphe Amaleki onse patapita zaka zambiri chichitikireni cha izi (1 
Samueli 15:2,3)? 

 

2 Tiyeni tiwelenge Eksodo 18:1–27 

YETERO AZONDA MOSE 
Ndipo Yetero wansembe wa Midyani mpongozi wa Mose anamva zonse 
zimene Mulungu adachitira Mose ndi Israyeli kuti Yehova adatulutsa Israyeli 
mu Aigupto ndi zodabwitsa zimene Mulungu anachitira Aigupto kuti akavalo 
ndi okwera ake anawaponya panyanja. Ndipo Mose anatuluka kukakomana 
ndi mpongozi wake, nawelama, nampsompsona; nafunsana ali bwanji 
namva zonse Yehova anawachitira Farao,ndi Aigupto chifukwa cha Aisrayeli 
(18:8). Ndipo Yetero anakondwera chifukwa cha zabwino zonse Yehova 
adazichitira Israyeli ndi kuwalanditsa mdzanja la Aigupto. Nayamika; 
nalemekeza Mulungu (18;10). 

Yetero amakhulupilira milungu ya Midyani koma tsopano anadziwa 
Mulungu weni weni amene ndi dzina lake ndi Yehova; amene ali wamkulu 
kuposa milungu yonse. ‘ndipo Yetero mpongozi wa Mose anamtengere 
Yehova msembe yopsereza ndi msembe zophera’ (18:12). Ndipo Aroni ndi 
akulu onse Aisrayeli anadza kudzadya mkate ndi apongozi wa Mose pamaso 
pa Yehova. Ichi chinali chabwino kuti anthu kukhala pamodzi ndi kudyera 
limodzi.  

 

4 Kambiranani za izi: 
1. Yetero anazindikira bwanji za Mulungu woona (18:8–9)? 
2. Yetero ananena chiyani choonetsa kuti wakhulupilira Mulungu 

(18:10,11)? 
3. Yetero anachita chiyani choonetsa kuti wakhulupilira Mulungu (18:12)? 
4. Aisrayeli anaonetsa bwanji chisangalalo chawo Yetero atakhulupilira 

Mulungu (18:12)? 
5. Tingawalimbikitse motani iwo amene atembenuka mtima kumene kuti 

akulu m’chikhulupiliro? 
6. Kudyera limodzi pamaso pa Ambuye kutathauzanji (18:12)? 

MOSE AWELUZA MILANDU YA WANTHU 
Ndipo kunatero kuti m’mawa mwake Mose anakhala pansi kuweluzira anthu 
mirandu yawo ndipo anthu anakhala chiriri pamaso pa Mose kuyambira 
m’mawa kufikira madzulo (18:13). Aliyense anali kubwera kwa Mose ndi 
madandulo ake. Iye amawaphunzitsa zoyenera kuchita molingana ndi 
malamulo a Mulungu. Mose anali kutengera nkhawa zawo kwa Mulungu 
ndipo Mulungu anawapatsa Malamulo kuti adziwatsogolera. Ndipo awa 
alembedwa m’mabuku asanu oyambilira;mwa zina tikuphunzira izi: 

· Kuyamika, msembe ndi anthu a msembe (12:2–8, 14–20; 18:12). 
· Madyelero a Yehova ndi tsiku liyikaka la madyelero (12:14–27; 43-49). 
· Ana Oyamba kubadwa (13:2). 
· Sabata loyikika la Yehova ndi tsiku lopuma (16:23–26). 

Panalinso malamulo ena ambiri othandiza ana Aisrayeli kukhala moyo 
wachiyero. Kupatula malamulowa panalinso zambiri zimene ana Aisrayeli 
amafuna kudziwa choncho Mose amakhala pansi kumvetsera 
ndikuwaphunzitsa (18:16). 

Ndipo pamene Yetero anaona zonsezi Mose anali kuchira anathu anati; 
chithu ichi m’chiyani umachitira anthuchi, umakhala pa wekha bwanji ndi 
anthu onse amakhala chiriri kuyambira m’mawa kufikira madzulo? koma 
Yetero anati chithu uchitachi sichabwino ai; udzisakhire mwa anthu ako 
amuna akuopa Mulungu, amuna oona akudana nalo phindu lachinyengo 
nuwaike iwo oterewa akulu a pa zikwi, akulu a pa mazana, akulu a pa 
makumi asanu,akulu a pa makumi ndipo iwowa milandu ya anthu nthawi 

0 ‘Mana ochokera kumwamba; chipangano chakale ndi 
chatsopano 

Kwa zaka makumi anai mchipululu Aisrayeli sanasowe kathu; nthawi 
iliyonse imene iwo amalilira kwa Yehova Mulungu amawapatsa zosowa 
zawo zonse; Yehova wa msoni zazikululu sanawasiye okha m’chipululu; Ndi 
mtambo woti njo sunawachokera usana kuwatsogolera m’njira; ngakhale 
moto wa mtolo usiku kuwawunikira panjira amayenda;anawapatsanso 
manna pakamwa pawo;munawapatsanso madzi pa lunzu lawo (Nehemia 
9:19–20). Analamulira mitambo iri m’mwamba; natsegula m’makomo a 
kumwamba ndipo anawavumbitsira mana adye; nawapatsa tirigu wa 
kumwamba zakudya za Angelo (Masalimo 78:23–25). 

Chifukwa chake Yesu ananena nao; pakuti mkate Mulungu ndine 
wakutsika kumwamba ndi kupatsa moyo kwa dziko lapansi… Ine ndine 
mkate wamoyo iye amene adza kwa Ine sadzamva njala ndi iye amene 
akhulupilira Ine sadzamva ludzu nthawi zonse. Atate wanu anadya 
namwalira koma amene adzadya thupi langa sadzamwalira koma kuti 
wachoka ku imfa kulowa ku moyo (Yohane 6:32–51). 

zonse ndipo kuzikhala kuti milandu yaikulu yonse abwere nayo kwa iye 
koma mirandu yaing’ono ing’ono yonse aweluze okha (18:17–22). Ukhale 
mmalo mwa anthu kwa Mulungu nuyakhule monga Mulungu ananeana 
nawe (18:19,23). 

Ndipo Mose anachita monga anamuwuza (18:21). Ndipo anaweluza 
anthu nthawi zonse mlandu yakuwalaka yokha amabwera nayo kwa Mose 
ndi milandu yaing’ong’ono yonse amaweluza okha. Ndipo Mose analora 
mpongozi wake amuke ndipo anachoka kunka ku dziko lake. (18:27).  

4 Kambiranani za izi: 
1. A Khristu tikuphunzira chani pa verse ili 18:12? 
2. Njira yabwino yokonzera mavuto ndi yotani (18:16)? 
3. Kodi upangiri wa Yetero ungathandize bwanji posakha atsogoleri alero 

(18:21–22)? 
4. Mose anakha atsogoleri otani (18:21)? 
5. Yetero anampangira Mose motani; nanga zinabweletse zotsatira zotani 

(18:23)? 

2 Tiyeni tiwelenge Eksodo 19:1–25 

MULUNGU ALAMULIRA MOSE ZAKUDZIYELETSA 
Ana a Aisrayeli tsopano anafika; nalowa mchipululu cha Sinai namanga 
misasa m’chipululumo. ndipo Israyeli anamanga msasa pandunji pa philiro. 
Ndipo Mose anakwera kwa Mulungu ndipo Yehova ali phirimo anamuyitana 
ndi kuti uzitero kwa mbumba ya Yakobo; nunene kwa ana Aisrayeli’  (19:3). 

Tsopano ngati mudzamvera mau anga ndi kusungu chipangano change 
ndidzakuyesani chuma change cha padera koposa mitundu yonse ya anthu 
apkuti dziko lonse lapansi ndi langa ndipo ndidzakuyesani ufumu wanga wa 
msembe ndi mtundu wopatulika (19:5–6). 

Ndipo Mose anadza naitana akulu anthu nawaikira pamaso pao mau 
awa onse Yehova adamuwuza ndipo anthu anavomera pamodzi nati zonse 
adazilakhula Yehova tidzazichita (19:8). 

Ndipo Mose anakwera nawo mau anthu kwa Yehova. Koma anthu 
anafuna kuona Yehova Popeza anamva alikulakhula ndi Mose mu mtambo 
wa kuda bii (Deuteronomo 4:11–
14). Mulungu anafuna kuti 
anafuna kuti anathu amvere Mose 
mtsogoleri wawo ndi Aroni monga 
wamsembe. 

Ndipo Yehova anati kwa 
Mose,muka kwa anthuwo 
adzipatulitse lero ndi mawa ndipo 
atsuke zovala zawo pakuti 
ndidzatsika tsiku lachitatu 
kukomana nawo.ndipo 
uwalembere anthu malire 
asakwere mphiri adzaphedwa 
ndithu…’ (19:10–12).  Ana 
Aisrayeli anayenera 

kudzikomzekeretsa popeza palibe munthu adzaona Mulungu wodetsedwa. 
Amayenera kuchapa zovala zawo ndikusadzidetsa ndi akazi (19:10,15). 
Amafuna maganizo awo onse ayike pa Mulungu yekha. 

Ndipo kunali tsiku lachitatu mmawa kunali mabingu ndi mphemzi ndi 
mtambo wakuda bii pa phiripo ndi liu lalipenga lolimba ndi anthu onse 
okhala ku msasa ananjenejemera…’ (19:16,17). Anthu anachita mantha 
akulu.Koma kukubwera lipenga lina lotsiliza pamene Yesu adzaoneka 
mlenga lenga (Mateyu 24:30,31). 

‘Mose akayakhula Mulungu amayakha ndi mau (19:19). Mulungu 
anawuzanso Mose kuti anthu asayandikire phiri chifukwa adzafa (19:21,24). 

Anthu anadziwa kuti Yehova anali kuyakhula ndi Mose. Iwo anadziwa 
kuti Mulungu ndi woopsa; ndi mphamvu yake analenga dziko ndiyemweyo 
wawtulutsa mu dziko la Aigupto. 

Ndipo Yehova anati kwa Mose tsika chenjeza anthu kuti asayandikire 
angagwe ambiri koma adzikomzekeletse; 

· Akhale chete ndipo asakhane (v.21,24). 
· Amsembe ndi akulu akhale okomzeka pamodzi (v.22,24). 

Mchifukwa chiyani anthu amayenera kukhala wokonzeka kukumana ndi 
Mulungu? Mulungu anawawuza: 

· Mudzakhala nathu anga opatuluka (v. 5). 
· Mudzatumikira monga ansembe (v. 6). 
· Mudzakhala ntundu wopatulika (v. 6). 

Anayenera kumuopa Mulungu kuti adziwe chikondi chake chozama. Panali 
zambiri zimene ana Aisrayeli anaphunzira kwa Mulungu kuonetsa chikonde 
chake pa Aisrayeli.  

Lero tikukhala masiku achipangano chatsopano kumene tikuyenera 
kulapa ndi kulandira mphamvu ya mzimu woyera (Machitidwe 2:38). 
Tikuyenera kupembedza Mulungu mu mzimu ndi m’choonadi (Yohane 
4:24).  

Pakati pa azitsogeleri sipakuyenera kulimbana koma kuti tonse tikhale 
woyera ndikuyembekeza kubweranso kwa Ambuye.  

 

4 Kambiranani za izi: 
1. Mchifukwa chiyani Mulungu 

anadzionetsera motere kufikira 
kuti anathu anachita mantha? 

2. M’chifukwa chiyani anthu 
amayenera akhale woyera 
asanakomane ndi Mulungu? 

3. Yesu anapanga chiyani kuti lero 
tingathe kufika chifupi ndi 
Mulungu? 

4. Zikutathauza chaini kuti akhristu 
ndi “mtundu wosakhidwa”, 
”amsembe achifumu”, mtundu 
wa mwini wake? 

5. Pali kulumikizana kotani pakati 
Joshua wins the battle as Moses holds 

up the rod of God. 

pa kuopa Mulungu, 
mudziwa Mulungu 
ndi chikondi cha 
Mulungu? 

 

2 Tiyeni 
tiwelenge 
Eksodo 20:1–
26 

MALAMULO 
NKHUMI A 
MULUNGU 

Ndipo Mulungu ananena mau awa onse pa phiri la Sinai pamene anapeleka 
malamulo khumli kuti anthu akhale woyera (Levitiko 19:2) ngakhale kuti 
malamulo sangathe kumusitha munthu komabe amathandiza kuti munthu 
adzitha kudzisakhula yekha. Mulungu asanapeleke Malamulo Iye 
anakumbukutsa anthu kuti anali akapolo dziko la Aigupto ndi zimene 
Yehova analonjeza kwa Abrahamu zaka zambirimbiri zapitazo. “INE ndine 
YEHOVA Mulungu wako amene ndinatulutsa iye ku dziko la Aigupto.” 

Lamulo loyamba: Kupembedza Mulungu m’modzi  
Ine ndi Yehova Mulungu wako (20:2,3) 

Lamulo lachiwiri: Osapembedza mafano 
Usadzipangire fano losema …usadzipembedzere izo (20:4–6) 

Lamulo lachitatu:Dzina la Mulungu lilemekezedwe  
Usachule dzina la Yehova Mulungu wako pachabe (20:7) 

Lamulo lachinayi: Tsiku la sabata 
Uzikumbukira tsiku lasabata likhale lopatulika (20:8–11) 

Lamulo lachisanu: Kulemekeza makolo 
Uzilemekeza atate wako ndi amako kuti masiku ako achuluke (20:12) 

Lamulo lachisanu ndi chimodzi: Usaphe 
Usaphe (20:13) 

Lamulo lachisanu ndi chiwiri: Chigololo 
Usachite chigololo (20:14) 

Lamulo lachisanu ndi chitatu: Usabe 
Usabe (20:15) 

Lamulo lachisanu ndi chinayi: Usanamizire mnzako 
Usanamamizire mnzako (20:16) 
Lamulo la nkhumi: Usasilire 

Usasilire kanthu kalikonse ka mnzako‘(20:17) 
 

Zambiri za malamulo nkhumi tikupatsire mu gawo lachiwiri la buku 
Eksodo. 

Kumbulirani kuti malamulo sangathe kupulumutsa munthu koma kuti ndi 
kalilore otiwonetsa pamene tikuchita bwino kapena ai. Malamulo 
samachotsa machismo ndi Yesu yekha. Malamulo amationetsa kufunikira 
kokhala ndi Yesu monga mpulumutsi wa moyo wathu.  

©GRN 

Malamulo amatithandiza kuti tikhale omvera Mulungu ndikuchita 
chifunire chake. Yesu ndi amene amatengera kwa Mulungu.  

4 Kambiranani za izi: 
1. Fotokozani lamulo la nkhumi likukwanilitsa bwanji malamulo ena onse? 
2. Ndizoona kuti lamulo lankhumi silingathe kupulumutsa munthu ku 

machimo? 
3. Malamulo nkhumi anali pangano latsopano bwanji kwa na Aisrayeli? 

MAU OMALIZA 
Buku lopatulika kwa zana limodzi, Mulungu wayakhula mobweleza bweleza 
kuwakumbutsa ana Aisrayeli kuti anali akapolo dziko la Aigupto. 
Ndikuwapempha kuti asamachita monga mwa machitidwe a dziko la 
Aigupto muja munakhalamo kale (Levitiko 18:3). Zinatengera Mulungu 
kumusitha Mose kuti atsogolere ana Aisrayeli pa ulendo wawo wochoka 
dziko la Aigupto. Popanda Mulungu kuthandiza Aisrayeli kumvetsa 
sizikanathekanso kutsogoleredwa ndi Mose. Ndi Mulungu amene anapanga 
zodabwitsa zake pa Aisrayeli ndi kupeleka malamulo owathandiza ana 
Aisrayeli kukhala bwino ndikulowa dziko lamalonjezano. Mulungu 
anawapanga ana Aisrayeli kuti amudziwe; Monga Mulungu wamphamvu 
yonse pakutero amukhulupilire ndi kumuyamika. 

Lero Aisrayeli sakhumbiranso kukhala dziko la Aigupto limene anakhala 
kwa zaka mazana anai; nabelekana, nachulukana. Itakwanilidwa nthawi 
Mulungu anawatsogolera ana Aisrayeli kudziko la malonjezano. 

Mulungu anapeleka malamulo khumi kwa ana Aisrayeli zaka zambiri 
mbiri zapaitazo chifukwa Iye sanafune kuti iwo azipembedza monga 
Aigupto aja. 

Malamulo amakumbutsa anthu kuti kukhala moyo woyera; koposa 
mitundu yonse ya anthu. Malamulo amatithandiza kukonda Mulungu, 
kulemekeza ena ndi kulambula Mulungu. Malamulo a Mulungu 
amatithandiza kuona pamene tachita bwino; ndi pamene talakwitsa. 
Lamulo limationetsa moyo wochimwa kotero ana Aisrayeli amatha kuona 
moyo wawo wakale ali ku Aigupto ndi moyo watsopano ali kudziko la 
malonjezano. Lero Malamulo ali ngati mlozo wotitengera ife ku moyo 
wosatha Makamaka pamene tavomeleza kuti ndife ochimwa ndi kupempha 
Yesu kuti atikhulukire. Cholinga cha Mulungu ndi chakuti ife tikhale woyera. 

Nkhani ya Mose, kutuluka kwawo ndi malamulo khumi zikuphunzitsa ife 
kumukonda Mulungu ndi mtima wathu wonse komanso kudziwa cholinga 
cha Mulungu pa ife. Kukanakhala kovuta kuti anthu amudziwe Mulungu 
weni weni koma kudzera mu zodabwitsa zake ndi zonse zimene zinachitika 
lero aliyense akudziwa kufunikira kolambira Mulungu. Pamene tapeza kuti 
malamulo sangathe kupulumutsa munthu;Mulungu anatumiza mwana wake 
wobadwa yekha kuti alyense wokhulpilra mwanayo asatayike koma kuti 
akhale nawo moyo wosatha. Yesu anafa m’malo mwathu,wolungama 
m’malo mw wosalungama kuti kapulumutse dzko lonse lapansi. Tiyemike 
Mulungu chifukwa cha zimene Yesu anachita poti lero tili nawo moyo 
wosatha. Ameni. 

[Moses part 1 2nd edition 2012, Chichewa, Rev 2018] 

0  Wokhulupilira aliyense ndi wa msembe 
Ndipo ndidzakuyesani ufumu wanga wa msembe ndi mtundu wopatulika; 
Mulungu amanena ndi Mose (Eksodo 19:6). Mulungu akufuna wonse 
wokhulupilira kuti akhale a msembe;osati ovala zovala zoyera ai. Msembe 
imene Yesu anapeleka moyo wake ndiyokwanira kuwapanga Akhristu 
kukhala anthu woyera. Tingathe kufika kwa Mulungu nthawi ina iliyonse 
kupeleka nkhawa zathu ndipo Iye adzatimvera. Koma inu ndinu a msembe 
achifumu; akupeleka nsembe zauzimu. Zolandiridwa ndi Mulungu chifukwa 
cha Yesu Khristu. (1 Petro 2:5). 

Aisrayeli sanathe kuyandikira kwa Mulungu kuti ayakhule naye. (Eksodo 
19:21). Izi zimatheka ndi Ansembe okha (19:22). Aroni mkulu wansembe 
ndi Mose ndi amene anayandikira phiri la Sinai kukalakhula ndi Mulungu 
(19:24) ndipo kenako Yoswa anawalondola kufika chifupi ndi Mulungu
(24:13). 

Mulungu watipanga ife kukhala woyera chifukwa cha Yesu choncho 
wokhulupilira onse angathe kufika chifupi kuyakhulana ndi Mulungu. Ichi 
ndi chithu chabwino kwambiri kuti kudzera mwa Yesu tingathe kuona 
Mulungu. Pamene Mulungu anaukitsa Yesu kwa akufa lero ali pakati pathu 
nthawi zonse. Ndipo akugwira ntchito mwa ife. Ndichifukwa sitikuchita 
manyazi kunena kuti wokhulupilira wina aliyense ndi wa nsembe ndipo 
tingathe kupita kwa Mulungu nthawi ina iliyonse. Tingathe kupemphera 
kwa ife tokha ngakhalenso kupemphelera ena. Wokhulupilira ndi wansembe 
ndipo sitisowanso wa nsembe wina kuti atithandize kufika kwa Mulungu. 
Mulungu mwini watipatsa ife mphamvu kudzera mwazi wa mwana wake 
Yesu Khristu. 

MOSE Wotumidwa ndi Mulungu; Ku m’badwo wa ana Aisrayeli 

BUKHU ili likukamba kwambiri zakukwanilitsidwa kwa malonjezano 
amene Mulungu anapanga ndi Abrahamu zaka zikwi zinai zapitazo. 
Mulungu amamulonjeza Abrahamu kuti mbumba yake idzachuluka 
ndipo adzakhala dziko la Kanani; dziko limene lero timanena kuti Ku 
Israyeli. Buku ili likuyamba ndi banja la Yakobo kukakhala dziko la 
Aigupto. Yakobo anali m’dzukulu wake wa Abrahamu amene 
anatchedwanso kuti Israyeli. Ana a Aisrayeli anali wopatulika pamaso 
pa Mulungu. Tikumva m’mene Mulungu anatulutsira ana Aisrayeli mu 
Aigupto kupita nawo dziko la Kanani. Buku limeneli taphunziramo 
zambiri ya Ahebri omwenso amadziwika kwambiri kuti Aisrayeli. Tamva 
za paskha komanso malamulo khumi a Mulungu amene ife tonse 
tikugwilitsa ntchito lero.  

MANNA PUBLICATIONS amasindikiza timabuku tating’ono tofotokoza za 
Baibulo lolembedwa ndi Fred Morris. Kwa zaka zambiri Fred, ndi mkazi wake 
Lorna, ankayendayenda padziko lonse akuphunzitsa ndi kulalikira. Mabuku ake 
ndi osavuta kuwerenga, kumva komanso kumasulira m'zilankhulo zina. 
Amapereka chiphunzitso choyambirira chogwiritsa ntchito panokha kapena 
kuphunzira pagulu, kuphatikiza zolemba zina za ophunzira Baibulo, aphunzitsi 
ndi abusa. 

MABUKU ameneŵa adzakuthandizani kumvetsa choonadi chochokera kwa 
Mulungu Wamphamvuyonse. Iye amalambiridwa ndi mamiliyoni a Ayuda ndi 
Akristu padziko lonse lapansi. Mabuku amenewa adzakuthandizaninso kuti 
mulandire chipulumutso ndi moyo wosatha kudzera mwa Mwana wa Mulungu, 
Yesu Khristu yemwe ndi Mesiya wa Isiraeli. Adzakuthandizani kulankhula za 
chikhulupiriro chanu mwa Mulungu ndi kupemphera kwa Iye. Iwo 
adzakuthandizani kukutsogolerani ku njira yolakwika m’moyo. Iwo 
adzakuthandizani kukhala ndi moyo wokondweretsa Mulungu kudzera mu 
chikondi ndi mphamvu ya Mzimu Wake Woyera. Izi zidalonjezedwa kwa 
okhulupilira onse pambuyo pa kupachikidwa ndi kuuka kwa akufa kwa Yesu 
amene amakhulupirira kuti ndi Mwana wa Mulungu. 
TIMAPEMPHERA kuti mukhale ndi mtendere watsopano ndi cholinga m’moyo 
pamene mudalira Mulungu, kuwerenga Baibulo ndi kugwiritsa ntchito 
ndemangazi. Pamene mukuphunzira choonadi cha m’Chipangano Chakale ndi 
Chatsopano chochokera kwa Mulungu, ganizirani zimene Yesu 

Chinsinsi cha Ufumu WA Mulungu pakati pathu (Marko 4:11) 

¨ Mwana wa mkazi wa Farao ndi 
mwana Mose 

¨ Kuthawa kwa Mose zaka makumi 
anai 

¨ Mulungu aonakera kwa Mose 
m’chilangali cha moto 

¨ Mliri khumi ya Mulungu, kugonja 
kwa Farao 

¨ Malongosoledwe a Paskha wa 
Ayuda 

¨ Aisrayeli atuluka mu Aigupto 
¨ Mana ochoka kumwamba 
¨ Ana Aisrayeli akonzekera 

kukomana ndi Mulungu 
¨ Malamulo Khumi 


